
Injil 10-ⱪisim 
«Əfǝsusluⱪlarƣa»

 (Rosul Pawlus Əfǝsus xǝⱨiridiki jamaǝtkǝ yazƣan salam mǝktup)

Kirix sɵz
 Hux hǝwǝrni tarⱪitix sǝwǝbidin Rim xǝⱨiridiki zindanƣa solanƣan rosul Pawlusniǌ Əfǝsus 

jamaitidikilǝrgǝ yazƣan bu mǝktupini, Injil iqidǝ «tǝlimatniǌ yuⱪiri pǝllisi» deyixkǝ bolidu. 
Uniǌda hatirilǝngǝn wǝⱨiylǝr Muⱪǝddǝs Kitab iqidǝ mǝnisi ǝǌ qoǌⱪurliriniǌ biridur.

Əfǝsus xǝⱨiri ⱨazir harabilik bolup, ⱨazirⱪi Türkiyǝdiki «Sǝljuk» degǝn xǝⱨǝrgǝ yeⱪin.

Mǝzkur hǝt kimgǝ ⱪarita yezilƣan?

Ilgiri rosul Pawlus Əfǝsus xǝⱨiridǝ on sǝkkiz ay turup, bu jaydiki jamaǝtkǝ tǝlim bǝrgǝnidi. 
U bu jamaǝtkǝ nisbǝtǝn Hudaniǌ asas salƣuqi ⱪorali bolƣanidi (Injil, «Rosullarniǌ 
paaliyǝtliri» 19-babni kɵrüǌ).

Hǝtni tǝpsili oⱪuydiƣan bolsaⱪ, bizgǝ hǝttiki bǝzi sɵzlǝr ƣǝlitǝ tuyulidu, mǝsilǝn: «Silǝrniǌ 
Rǝb Əysaƣa baƣliƣan etiⱪadiǌlar wǝ barliⱪ muⱪǝddǝs bǝndilǝrgǝ bolƣan muⱨǝbbitiǌlar 
toƣruluⱪ aǌliƣandin tartip...» (1:14), «Silǝr bǝlkim... Hudaniǌ maǌa wǝⱨiy bilǝn sirni ayan 
ⱪilƣanliⱪi toƣruluⱪ hǝwǝrdar bolisilǝr» (3:2-3). Bu sɵzlǝr, Pawlusni hǝtni tapxuruwalƣuqilar 
bilǝn ǝzǝldin tonuxmaydiƣandǝk tuyƣuni beridu.

Hǝtniǌ bǝzi saⱪlinip ⱪalƣan kona kɵqürmiliridǝ, bexidiki «Əfǝsustiki muⱪǝddǝs 
bǝndilǝrgǝ...» degǝn sɵzliridiki «Əfǝsustiki» degǝn sɵz tepilmaydu. Pawlusniǌ hǝttǝ Əfǝsustiki 
jamaǝttiki ayrim xǝhslǝr toƣruluⱪ eytⱪan sɵzlǝr intayin azdur; biraⱪ hǝtniǌ ahirida, u «Əmdi 
silǝr meniǌ toƣramdiki ixlardin... hǝwǝrlinixiǌlar üqün, sɵyümlük ⱪerindax ... bolƣan 
Tikikus silǝrgǝ ⱨǝmmǝ ixlarni mǝlum ⱪilidu... u... kɵǌlüǌlarni riƣbǝtlǝndürgǝy...» dǝp yazidu 
(6:21-22). Bu sɵz Pawlusniǌ hǝtni oⱪuƣuqi jamaǝtkǝ ⱨǝⱪiⱪǝtǝn tonux ikǝnlikini ispatlaydu.

Undaⱪta biz yuⱪiridiki zitliⱪni ⱪandaⱪ qüxiniximiz kerǝk? Buniǌƣa berilidiƣan jawab 
intayin addiy. Pawlus zindanda yatⱪanda hizmǝtdixi Tikikus arⱪiliⱪ az degǝndǝ üq parqǝ hǝtni 
jamaǝtlǝrgǝ yolliƣan. Hǝtlǝr iqidǝ, Pawlusniǌ yüz turanǝ kɵrüxmigǝn Kolossidiki 
jamaǝttikilǝrgǝ yolliƣan hetimu bar («Kol.» 2:1, 4:7, 16ni kɵrüǌ). Ixinimizki, «Əfǝsusluⱪlarƣa» 
yezilƣan mǝktup Pawlusniǌ «pütkül jaⱨandiki jamaǝt» toƣruluⱪ ɵzi ⱪobul ⱪilƣan 
wǝⱨiylǝrniǌ toluⱪ bayani bolsun degǝn mǝⱪsǝttǝ yezilƣan. Xuǌa u uni «ammiwiy hǝt» 
süpitidǝ, birnǝqqǝ nusha kɵqürüp baxⱪa jamaǝtlǝrgǝ yollaxni tapiliƣan. Tikikusniǌ wǝzipisi 
«Əfǝsustiki muⱪǝddǝs bǝndilǝrgǝ» dǝp yezilƣan hǝtni Əfǝsustiki jamaǝtkǝ, baxⱪa jamaǝtlǝrgǝ 
ǝwǝtilgǝn kɵqürmilǝrni baxⱪa jamaǝtlǝrgǝ tapxuruxtin ibarǝt idi. Baxⱪa kɵqürmilǝrdǝ 
«Əfǝsustiki muⱪǝddǝs bǝndilǝrgǝ» degǝn sɵz yoⱪ idi, ǝlwǝttǝ. Bu baxⱪa kɵqürmilǝrniǌ bexida 
pǝⱪǝt: «Muⱪǝddǝs bǝndilǝrgǝ, yǝni Mǝsiⱨ Əysada ihlasmǝn bolƣanlarƣa...» dǝp yezilƣan 
bolup, bu ibarǝ barliⱪ ixǝngüqilǝrni ɵz iqigǝ alƣan, xuǌlaxⱪa bu mǝktup bizgimu yezilƣan 
bolidu. «Kol.» 4:16dǝ tilƣa elinƣan (Laodikiyǝdikilǝrgǝ yezilƣan) hǝt dǝl axu kɵqürmilǝrdin 
biri dǝp ⱪaraymiz (Laodikiyǝ Kolossigǝ yeⱪin idi). Hudaƣa tǝxǝkkür, bu hǝtlǝr biz üqün saⱪlinip 
ⱪalƣan! 

Biz tɵwǝndǝ mǝzkur kitabtiki wǝⱨiylǝrdǝ ixlitilgǝn  bǝzi sɵzlǝrni tonuxturup ɵtimiz. Bu 
sɵzlǝr alaⱨidǝ mǝnidǝ ixlitilgǝn; ǝgǝr oⱪurmǝnlǝrniǌ bu jǝⱨǝttǝ qüxǝnqisi bolmisa, bǝzi 
uⱪuxmasliⱪ yaki qüxǝnmǝsliklǝr kelip qiⱪixi mumkin. Oⱪurmǝngǝ hǝtniǌ bǝzi jaylirini 
qüxinix tǝs tuyulsa, ularniǌ Hudadin yardǝm tilǝp oⱪuxni dawamlaxturuxini ümid ⱪilimiz. 
Ⱨǝtta rosul Petrus bir hetidǝ hizmǝtdixi Pawlus toƣruluⱪ: «Uniǌ mǝktupliridǝ bǝzi qüxinix 
tǝs ixlar bar...» dǝp yazƣan. Hudaƣa tǝxǝkkür, «qüxinix tǝs» degini «qüxinixkǝ bolmaydu» 
degǝnlik ǝmǝstur. Ixinimizki, Huda ⱨǝrⱪaysimizƣa qüxinix ⱪabiliyiti ata ⱪilidu.

Oⱪurmǝnlǝr yǝnǝ Rimdiki jamaǝtkǝ («Rimliⱪlarƣa») yezilƣan mǝktupkǝ ⱪoxⱪan «kirix 
sɵz»imizdin paydilansimu bolidu. Uniǌda: «roⱨ», «jan», «tǝn», «ǝt», «ǝtlik» yaki «ǝtlǝr» 
ⱪatarliⱪ muⱨim ibarilǝr tonuxturulƣan.

«Mǝsiⱨtǝ» degǝn ibarǝ toƣruluⱪ ⱪaytilaymiz: — «Bu bǝlkim rosul Pawlusniǌ ǝǌ yahxi 
kɵridiƣan ibariliridin biri boluxi mumkin, uniǌ mǝnisi: «Mǝsiⱨniǌ hojayinliⱪi wǝ yetǝkqiliki 
astida, Mǝsiⱨ bilǝn bir bolƣanda, Mǝsiⱨkǝ baƣlanƣanda, Mǝsiⱨkǝ mǝnsup bolup, Uniǌ 
yetǝkqilikidǝ, Uniǌdin iltipat, küq-ⱪudrǝtni alƣanda...» ⱪatarliⱪlardur. «Rǝbdǝ», 
(«Rǝbbimizdǝ») yaki «Mǝsiⱨ Əysada», «Roⱨta» wǝ «Hudada» degǝn ibarilǝrmu yǝnǝ Rǝbkǝ yaki 
Mǝsiⱨ Əysaƣa, (Muⱪǝddǝs) Roⱨⱪa wǝ Hudaƣa nisbǝtǝn ohxax bolƣan tǝrǝptiki munasiwtlǝrni 
bildüridu».

«Muⱪǝddǝs bǝndilǝr» 

Grek tilida bu birla sɵz «muⱪǝddǝslǝr» («hagioy») degǝn sɵz bilǝn ipadilinidu. Injilda 
«muⱪǝddǝs» degǝn sɵz ibraniy ⱨǝm ǝrǝb tilidiki «ⱪudǝx» yaki «ⱪuddus»niǌ ǝsliy mǝnisidǝ 
ixlitilidu — demǝk, mǝnisi «Hudaƣa alaⱨidǝ mǝnsup», «Hudaƣa ayrilƣan», «Hudaƣa atap», 
«mutlǝⱪ pak» degǝnliktur.

Hudaniǌ «muⱪǝddǝs bǝndilǝr»i bolsa Uniǌ alaⱨidǝ Ɵziniǌ ⱪilƣan hǝlⱪini kɵrsitidu; 
ularniǌ «muⱪǝddǝs» dǝp atalƣini, yǝni «muⱪǝddǝs ⱪilinƣanliⱪ»i ularniǌ ɵzliriniǌ ǝmǝlliri 
arⱪiliⱪ ǝmǝs, bǝlki Hudaniǌ meⱨir-xǝpⱪiti bilǝn ularni gunaⱨdin ⱪutⱪuzuxidin bolidu. 
«Rimliⱪlarƣa»diki «ⱨǝⱪⱪaniy ⱪilix» toƣruluⱪ izaⱨatlarnimu kɵrüǌ.

«Sir»

Injilda tilƣa elinƣan «sir» (grek tilida «misterion») Huda ǝsli yoxurup kǝlgǝn, mana ǝmdi 
axkariliƣan mǝlum bir ixtin ibarǝttur. Injildiki «sirlar»ni mǝlum jǝⱨǝtlǝrdin «sirliⱪ», yaki 
«qüxinix tǝs» deyixkǝ bolidu, ǝlwǝttǝ; lekin birinqi tüp mǝnisi bu jǝⱨǝtlǝrni kɵzdǝ tutmaydu, 
ǝksiqǝ «Huda awwal yoxurƣan, andin axkariliƣan ix»ni kɵrsitidu.

««Jamaǝt» toƣruluⱪ sir»

Injilda «jamaǝt»niǌ tɵwǝndiki mǝniliri bar: —

(1) Pütkül jaⱨandiki (u dunyadiki ⱨǝm bu dunyadiki) Mǝsiⱨkǝ tǝwǝ bolƣanlarniǌ 
ⱨǝmmisini kɵrsitidu; demǝk, towa ⱪilip, Mǝsiⱨkǝ etiⱪad baƣlap Hudaniǌ Roⱨi arⱪiliⱪ yeǌi 
ⱨayat (Hudaniǌ Ɵz ⱨayati)ni ⱪobul ⱪilƣanlarniǌ ⱨǝmmisi, Hudaniǌ pǝzǝntliridur.

(2) Ɵlgǝn qaƣda, Hudaniǌ ⱨayatiƣa igǝ bolƣanlarniǌ roⱨliri Mǝsiⱨniǌ dǝrgaⱨiƣa 
biwasitǝ ɵtidu; Huda tirilix künidǝ bu roⱨlarni «yeǌi tǝn» bilǝn kiyindürgüqǝ ular Mǝsiⱨ bilǝn 

billǝ turidu. Xuniǌ bilǝn jamaǝtniǌ bir ⱪismi zeminda, yǝnǝ bir ⱪismi jǝnnǝttǝ Mǝsiⱨ bilǝn 
billǝ bolidu, deyixkǝ bolidu.

(3) Mǝlum bir jayda Mǝsiⱨkǝ tǝwǝ bolƣan barliⱪ kixilǝrni xu jaydiki «jamaǝt» deyixkǝ 
bolidu.

Mǝzkur mǝktupniǌ mǝⱪsiti dǝl «jamaǝtniǌ siri» toƣruluⱪ qüxǝnqǝ berixtin ibarǝt. «Hux 
hǝwǝr»niǌ ɵzimu bir «sir» ǝmǝs; Israildikilǝr ⱨǝm «yat ǝlliklǝr» (Yǝⱨudiy ǝmǝslǝr)niǌ 
Mǝsiⱨkǝ iman eytip nijatliⱪⱪa erixidiƣanliⱪimu bir «sir» ǝmǝs; qünki bu ixlar Tǝwrattiki 
pǝyƣǝmbǝrlǝr arⱪiliⱪ wǝdǝ ⱪilinƣan ⱨǝm aldin’ala eytilƣanidi. Pawlus «Rimliⱪlarƣa» yazƣan 
hetidǝ buni bizgǝ uⱪturidu (1:2). Lekin «Əfǝsusluⱪlarƣa» yazƣan hetidǝ u bizgǝ, Mǝsiⱨ Əysa 
dunyaƣa tunji ⱪetim kǝlgǝngǝ ⱪǝdǝr «jamaǝttiki ixlar» pǝyƣǝmbǝrlǝrgǝ biwasitǝ wǝⱨiy 
ⱪilinƣan ǝmǝs, dǝp uⱪturidu. Demǝk, «jamaǝt»niǌ ɵzi qoǌ bir «sir»dur. Ilgiriki qaƣlarda 
jamaǝt toƣruluⱪ ⱨeqⱪandaⱪ wǝⱨiyniǌ bolmasliⱪiniǌ tɵwǝndiki birnǝqqǝ alaⱨidǝ tǝrǝpliri 
bar: — 

(a) Huda Mǝsiⱨni pütkül alǝmniǌ ⱨǝmmisigǝ bax ⱪilip Uniǌda ⱨǝmmini birlǝxtüridu; bu 
ix arⱪiliⱪ Uniǌ xan-xǝripi qǝksiz ayan ⱪilinidu (1:10).

(ǝ) «Jamaǝt» Hudaniǌ nadir ⱨüniri ⱨǝm ijadiyiti bolup (2:10), u Uniǌ ǝmǝlliri iqidǝ ǝǌ 
uluƣ, alǝmqǝ bolƣan barliⱪ nixan-muddialiriniǌ mǝrkizi wǝ roxǝn nǝmunisidur (3:10).

(b) «Yat ǝlliklǝr» (Yǝⱨudiy ǝmǝslǝr) Yǝⱨudiy hǝlⱪi bilǝn billǝ Hudaniǌ Mǝsiⱨtǝ bolƣan 
bayliⱪliriƣa ortaⱪ mirashor bolidu (2:11-22).

(p) «Yat ǝlliklǝr» Yǝⱨudiylar bilǝn tǝǌ Mǝsiⱨniǌ teni, yǝni jamaǝttiki ortaⱪ ǝzalar bolidu 
(3:6).

(t) Jamaǝt «Mǝsiⱨniǌ yatliⱪ bolƣan ⱪizi»dur (5:22-33).
Mundaⱪ ohxitixniǌ mǝnisi dǝl xuki, yigit ɵz ǝmrigǝ alidiƣan ⱪizni toyda ɵzigǝ ⱨazir 

ⱪilƣandǝk, Mǝsiⱨ jamaǝtni Ɵzigǝ kɵyüp pixⱪan, tolimu sap dilliⱪ, sadiⱪ bolƣan ⱪiz süpitidǝ 
Ɵzigǝ ⱨazir ⱪilidu. Toy bolsa jǝnnǝttǝ bolidu («Wǝⱨ.» 19:7-9, 21:9-10ni kɵrüǌ).

Jamaǝt mǝzkur hǝttǝ tɵwǝndiki mǝnilǝrdǝ tonuxturulidu: — 

(a) Hudaniǌ ailisi

Jamaǝtniǌ ⱨǝrbir ǝzasi Hudani xǝhsǝn «Atam» dǝp tonuydu (1:5, 2:19, 5:1, ⱪatarliⱪlar).

(ǝ) Mǝsiⱨniǌ teni (3:6, 4:16)

Mǝsiⱨ Ɵz teniniǌ bexidur; Ɵzigǝ mǝnsup barliⱪ adǝmlǝr «Uniǌ tenidiki ǝzalar»dur. 
Adǝmniǌ jismaniy tenidiki ǝzalarƣa ohxax, Mǝsiⱨniǌ tenidiki ⱨǝrbir ǝzaniǌ ɵzigǝ has roli 
wǝ funksiyǝsi bardur. Tǝndiki ǝzalar (ⱨǝrbir etiⱪadqi) Hudaniǌ tilsimat pilani boyiqǝ bir-
birigǝ baƣlinip, bir-birigǝ ziq munasiwǝttǝ bolidu (4:16); wǝ jismaniy tǝndiki ǝzalarƣa ohxax, 
ⱨǝrbir ǝzaniǌ baxⱪa ǝzalar bilǝn baƣlanƣan munasiwǝt-alaⱪisi bolidu. Mǝsiⱨ ⱨazir ǝrxlǝrdǝ 
«Bax» bolup turuwatⱪan bolsimu, yǝr yüzidǝ «tenidiki ǝzalar» bolƣan etiⱪadqilar arⱪiliⱪ 
kɵrünidu wǝ ix bejiridu.

(b) Mǝsiⱨniǌ yatliⱪ bolidiƣan ⱪizi
Huda Adǝm’atimizni qoǌⱪur uyⱪuƣa ƣǝrⱪ ⱪilip, Ⱨawa’animizni uniǌ yeⱪininiǌ bir 

ⱪismini elip, andin Ⱨawa’animizni uniǌ aldiƣa elip kǝlgǝnidi. Jamaǝt bolsa Mǝsiⱨniǌ ɵlümidǝ 
Uniǌ ⱪexidin Huda tǝripidin elip ketilip, andin Mǝsiⱨkǝ «yatliⱪ bolidiƣan ⱪiz» süpitidǝ tǝⱪdim 
ⱪilinƣan (5:27-32). Toy bolsa Mǝsiⱨ yǝr yüzigǝ ⱪaytip kǝlgǝndin keyin, ǝrxtǝ ɵtküzülidu; 
yigitniǌ ⱪizniǌ ɵyigǝ berip, ⱪizni ⱪobul ⱪilip andin ɵz ɵyigǝ xad-huramliⱪta aparƣinidǝk, 
Mǝsiⱨ yǝrgǝ qüxüp, Ɵzigǝ tǝwǝ bolƣanlarniǌ ⱨǝmmisini yǝr yüzidin elip, Ɵzi bilǝn billǝ ǝrxkǝ 
elip ketidu («1Tes.» 4:11-15, «Wǝⱨ.» 19:6-9, 21:9-10).

(p) Hudaniǌ ibadǝthanisi

Mǝsiⱨkǝ iman kǝltürgǝn ⱨǝrbir adǝm Hudaniǌ ibadǝthanisiniǌ bir «tirik texi»ƣa 
ohxaydu. Ibadǝthana baxⱪa ⱨǝrⱪandaⱪ imarǝtkǝ ⱪilqǝ ohximaydu; u tirik, uniǌ üstigǝ izqil 
ɵsüp yetilmǝktǝ! Mǝsiⱨ bolsa dǝl ibadǝthaniniǌ uliniǌ «burjǝk texi»dur (2:20-22). «Ⱪoxumqǝ 
sɵz»nimu kɵrüǌ.

(t) Hudaniǌ nadir ⱨüniri (2:10)

Huda jamaǝt arⱪiliⱪ ɵziniǌ kɵp tǝrǝplik danaliⱪini ⱨǝtta pǝrixtilǝrgǝ wǝ jin-xǝytanlarƣimu 
kɵrsitidu. Bu ix ⱨazir yüz bǝrmǝktǝ ⱨǝm kǝlgüsidǝ tehimu roxǝn ⱨalda kɵrünidu.

(j) Hudaniǌ «mukǝmmǝl jǝwⱨiri»

Hudaniǌ «mukǝmmǝl jǝwⱨiri» Mǝsiⱨtǝ tepilidu; Mǝsiⱨ Ɵzi xǝhsǝn jamaǝtniǌ wujudida, 
ⱨǝrbir ǝzaniǌ roⱨ-ⱪǝlbidǝ turƣaqⱪa, jamaǝtnimu Uniǌ «mukǝmmǝl jǝwⱨiri» degili bolidu 
(1:23, 4:13, «Kol.» 1:19, 2:9).

(q) Hudaniǌ «yeǌi adǝm»i

Adǝm’atimiz ǝslidǝ «Hudaniǌ sürǝt-obrazi» bolsun degǝn mǝⱪsǝttǝ yaritilƣanidi; lekin u 
gunaⱨ sadir ⱪildi. Mǝsiⱨ mukǝmmǝl adǝm, «ⱨǝⱪiⱪiy adǝm» bolup, «Hudaniǌ sürǝt-obrazi», 
yǝni Hudaniǌ «yeǌi adǝm»idur. U «ⱨǝⱪiⱪiy adǝm» süpitidǝ bolup, Hudani ⱨǝrtǝrǝptin toluⱪ 
mǝmnun ⱪilƣan.

Jamaǝt Mǝsiⱨtǝ bolƣaqⱪa, «Mǝsiⱨniǌ teni» bolƣan jamaǝtnimu «Hudaniǌ yeǌi adimi» 
deyixkǝ bolidu. Demǝk, jamaǝt «Hudaniǌ yeǌi adimi» süpitidǝ Hudaniǌ harakterini, Uniǌ 
ⱪandaⱪ bir Huda ikǝnlikini dunyaƣa tonutidu (2:15, 4:13).

Hudaniǌ meⱨir-xǝpⱪiti; oƣulluⱪⱪa (pǝrzǝntlikkǝ) ⱪobul ⱪilix

Insanlar ǝsli gunaⱨkar bolup, Hudadin ayrilip ⱪalƣanidi; Huda Ɵziniǌ nijatliⱪidiki meⱨir-
xǝpⱪiti arⱪiliⱪ ularniǌ gunaⱨlirini kǝqürüm ⱪilipla ⱪalmay, ularni oƣul süpitidǝ Ɵz ailisigǝ 
ⱪobul ⱪilidu. Bu iltipat «oƣulluⱪⱪa ⱪobul ⱪilinix» deyilidu. Hudaniǌ bu ixlardiki xǝpⱪitini 
nemigǝ ohxatsaⱪ bolar? Bir mɵtiwǝr kixi namrat yetim bala oƣriliⱪ ⱪilixⱪa ɵz ɵyigǝ soⱪunup 
kirgǝndǝ uni tutuwalidu. Lekin u uni jazalimay, uniǌƣa iqini aƣritip, jinayitini kǝqürüm 
ⱪilipla ⱪalmay, yǝnǝ u biqarǝ balini ɵz balisidǝk ailisigimu ⱪobul ⱪilidu. Hudaniǌ bizgǝ 
kɵrsǝtkǝn xǝpⱪiti mana muxundaⱪ meⱨir-xǝpⱪǝttur!

Ⱪiz-ayal oⱪurmǝnlirimiz üqün xuni deyiximizƣa toƣra keliduki, Injil boyiqǝ «Hudaniǌ 
oƣulliri» daim etiⱪadqi ⱪiz-ayallarni ɵz iqigǝ alidu! Ohxaxla «ⱪerindaxlar» (grek tilida «aka-
uⱪilar) degǝn sɵz daim etiⱪadqi ⱪiz-ayallarni ɵz iqigǝ alidu! (mǝsilǝn, «Gal.» 3:28ni kɵrüǌ).

Ⱨɵr ⱪilinix

«Ⱨɵr ⱪilinix» degǝn grek tilida «apolutrosis» degǝn sɵz bolup, adǝttǝ ⱪulni ⱪulluⱪtin ⱨɵr 
ⱪilixni kɵrsitidu; xapaǝtqi pul berip uni ⱨɵrlükkǝ qiⱪirip ǝrkin ⱪilidu. Rosul uxbu hǝttǝ eytⱪan 
ⱪulluⱪ gunaⱨniǌ wǝ jin-xǝytanlarniǌ ilkigǝ ǝsir boluxni kɵrsitidu.

«Tǝwrat» tǝrjimilirimizniǌ birⱪanqǝ jaylirida izaⱨlap ɵtkinimizdǝk, Tǝwrat dǝwridǝ 
ⱪulniǌ ⱨǝmjǝmǝttikiliriniǌ (uruⱪ-tuƣⱪanliriniǌ) uni ⱪulluⱪtin setiwelix ⱪanuniy ⱨoⱪuⱪi 
bar idi. Ⱨǝmjǝmǝti ihtiyarǝn xundaⱪ ⱪilix ⱪarariƣa kǝlsǝ, bu ix «ⱨǝmjǝmǝt-ⱪutⱪuzux» («gaal») 
deyilidu.

Injil boyiqǝ insaniyǝtniǌ «ⱨɵr ⱪilƣuqi», «ⱨǝmjǝmǝt-ⱪutⱪuzƣuqi»si dǝl Əysa Mǝsiⱨdur. 
Adǝmni gunaⱨniǌ wǝ Xǝytanniǌ ⱪulluⱪidin ⱨɵr ⱪilix üqün U Ɵz ⱪurbanliⱪ ⱪeniniǌ 
ⱪimmitidǝ bǝdǝl tɵligǝn. U xu bǝdǝlni kimgǝ tɵligǝn? Bu bǝdǝl ⱨǝrgiz Xǝytanƣa ǝmǝs, bǝlki 
Huda’Atisiniǌ mukǝmmǝl adilliⱪini ⱪanaǝtlǝndürüx üqündur; gunaⱨkarlarni kǝqürüm ⱪilix, 
ⱨɵr ⱪilix üqün birsi ularniǌ gunaⱨliriniǌ jazasini kɵtürüxi kerǝk.

Hudaniǌ insanlarni «ⱨɵr ⱪilix»ida üq basⱪuq bardur: — 

(a) Mǝsiⱨ krestkǝ mihlinip, insanlarniǌ roⱨi, jeni ⱨǝm teniniǌ Hudaƣa ⱪaytidin tǝwǝ 
bolup, gunaⱨniǌ barliⱪ tǝsiridin azad boluxi üqün bǝdǝl tɵlǝydu.

(ǝ) Bir kixi nijatliⱪniǌ hux hǝwirigǝ ixinip ɵzini Hudaƣa tapxurƣinida, Hudaniǌ aldida u 
ⱨɵr bolidu. Gunaⱨ yaki Xǝytanniǌ ⱨɵr ⱪilinƣan kixini yǝnǝ baxⱪurux küqi yaki ⱨoⱪuⱪi yoⱪtur. 
Uniǌ roⱨi wǝ jeni yeǌi ⱨǝm ǝrkindur; biraⱪ uniǌ teni yǝnila ɵlidiƣan xu «kona tǝn»dur 
(«Rim.» 8:10-11).

(b) Tirilix künidǝ, ixǝngüqilǝr yeǌi bir tǝnni ⱪobul ⱪilƣinida «ⱨɵr ⱪilix» kamalǝtkǝ yetidu. 
Xuǌa xu kün yǝnǝ «ⱨɵr ⱪilinix küni» deyilidu (1:14, 4:30).

Muⱪǝddǝs Roⱨniǌ «kapalǝt» boluxi; «Muⱪǝddǝs Roⱨ bilǝn mɵⱨürlinix» 
(«tamƣilinix»)

Rosul Pawlus hǝtliridiki birnǝqqǝ jayda Muⱪǝddǝs Roⱨniǌ ixǝngüqilǝrgǝ «kapalǝt» 
süpitidǝ tǝⱪdim ⱪilinƣanliⱪini tilƣa alidu (mǝzkur mǝktupta 1:14). Huda Muⱪǝddǝs Roⱨniǌ 
ixǝngüqi adǝmniǌ ⱨayatida ajayip, mɵjizilik ixlǝydiƣinini Mǝsiⱨ arⱪiliⱪ etiⱪaqilarƣa wǝdǝ 
ⱪilƣan. Muⱪǝddǝs Roⱨniǌ etiⱪadqilarniǌ ⱪǝlbidǝ ⱪilƣan hizmiti etiⱪaqilarƣa baⱪiy 
dunyadiki bǝht-bǝrikǝtlǝr wǝ ⱪabiliyǝtlǝrdin bir ⱪisimni bizgǝ tetitidu. Muⱪǝddǝs Roⱨ xundaⱪ 
ⱪilip, ⱨǝmmimizgǝ baⱪiy dunyadiki xu bǝht-bǝrikǝtlǝr wǝ ⱪabiliyǝtlǝr ⱨǝⱪiⱪiy mǝwjut 
bolidiƣinini aldin ispatlaydu. Xuǌa rosul Pawlus Muⱪǝddǝs Roⱨni «Hudaniǌ kapaliti» yaki 
pǝⱪǝt «kapalǝt» dǝydu. Qünki bizniǌ roⱨ-ⱪǝlbimizdǝ Muⱪǝddǝs Roⱨ bolsa kǝlgüsidiki bǝht-
bǝrikǝtlǝr, jümlidin «yeǌi tǝn»dǝ tiriliximizƣa wǝ bizni toluⱪ «Mǝsiⱨkǝ ohxax», gunaⱨsiz, 
daƣsiz, ⱪusursiz ⱪilinip qiⱪiximizƣa kapalǝt bolidu.



8

«Əfǝsusluⱪlarƣa»

Ⱪǝdimki grek tilida «kapalǝt» degǝn sɵz «kapalǝtlik üzük» degǝn mǝninimu bildürǝtti. 
Yigit yatliⱪ bolidiƣan ⱪizƣa üzük selip ⱪoysa, üzük uniǌƣa «Mǝn qoⱪum seni ǝmrimgǝ 
alimǝn» degǝn kapalǝt süpitidǝ bolatti. Mǝsiⱨ Ɵz jamayitigǝ «Kelǝr dunyada mǝǌgügǝ billǝ 
bolmiz» degǝn wǝdisigǝ kapalǝt süpitidǝ Ɵz Muⱪǝddǝs Roⱨini ata ⱪilidu.

Rosul yǝnǝ bizni «Roⱨ bilǝn mɵⱨürlǝngǝn» dǝydu (1:13, 4:30). Əmǝliyǝttǝ «Roⱨ bilǝn 
mɵⱨürlinix» bilǝn «kapalǝt berix» bir-birigǝ ziq maslixip kelidiƣan ixlardur; lekin kɵzdǝ 
tutulƣini bizniǌ Huda aldida «ⱨɵr ⱪilinix küni»giqǝ iman wǝ muⱨǝbbǝt iqidǝ saⱪliniximizdur. 
Padixaⱨ ɵz mɵⱨüri, peqiti yaki tamƣisini mǝlum bir hǝt yaki boƣjuma üstigǝ basⱪan bolsa, 
hǝt-boƣjuma bekitkǝn nixanƣa yǝtmigüqǝ ⱨeqkim mɵⱨürni buzux, ⱨǝtta hǝtkǝ ⱪol tǝgküzüxkǝ 
petinalmaydu. Mɵⱨürniǌ: «Bu meniǌki, uniǌdin neri turuǌlar!» degǝn mǝnisi ⱨǝmmigǝ 
ayan. Iman-etiⱪadniǌ yoliƣa putimiz dǝssiginidǝ, Huda bilǝn billǝ meǌiximizniǌ dǝslipidǝ 
bǝlkim bu dunyadiki mǝptun ⱪilidiƣan mǝ’ixǝtlik, kǝyp-sapa yaki Xǝytanniǌ wǝswǝsliri bizgǝ 
nisbǝtǝn heli küqlük tǝsir ⱪilip, etiⱪadimiz ajizlixip Hudaniǌ yolidin yenip ⱪalarmizmikin dǝp 
ǝnsirǝp ⱪeliximiz mumkin. Biraⱪ Huda Ɵzigǝ ixinip ɵzini tapxurƣan kixi üstigǝ mɵⱨürini 
basⱪan; U Ɵz Roⱨiniǌ ⱪudriti arⱪiliⱪ bizni «azad küni»giqǝ ⱨǝrⱪandaⱪ baxⱪa ezitⱪu tǝsirlǝrdin 
saⱪlap kelidu.

«Dunya» («bu dunya»)

Muⱪǝddǝs Kitabni diⱪⱪǝt bilǝn oⱪuƣan oⱪurmǝnlǝrgǝ uzun ɵtmǝyla ⱨǝyran ⱪilarliⱪ bir ix 
kɵrünüxi mumkin — u bolsimu, «bu dunya»niǌ Xǝytanniǌ kɵrǝnmǝs kontroli astida 
turidiƣan, Hudaƣa ⱪarxi qiⱪidiƣan bir tüzüm-sistemidin ibarǝt ikǝnlikidur. 2:1, 6:11-12ni 
kɵrüǌ. Əgǝr bir adǝm gunaⱨ sadir ⱪilsa, u ɵzini Xǝytanniǌ ⱪulluⱪiƣa ⱪoyƣan bolidu. Hudaƣa 
ɵzini tapxurƣan kixi «bu dunyada yaxisimu, lekin bu dunyadin ǝmǝs»tur. Uniǌ roⱨi alliⱪaqan 
baxⱪa bir dunyada turidu; u roⱨta Mǝsiⱨ bilǝn billǝ ǝrxtǝ olturƣuzulƣan bolidu (2:6).

Rǝbniǌ mǝⱨbusi

Adǝmni ⱨǝyran ⱪalduridiƣan bu ibarǝ 3:1 ⱨǝm 4:1din tepilidu. Rimdiki ⱨɵkümranlar 
xübⱨisizki, Pawlusni «bizniǌ mǝⱨbusimiz» dǝp oylatti — lekin Pawlus ixⱪa baxⱪiqǝ ⱪarap, 
ɵziniǌ zindanƣa solanƣanliⱪiniǌ Rǝb Əysaniǌ mǝlum uluƣ mǝⱪsǝtliri üqün alaⱨidǝ yol 
ⱪoyuxi wǝ pilani boyiqǝ ikǝnlikigǝ kɵzi yetidu. Bir usta ⱨünǝrwǝn ǝǌ hislǝtlik ⱪoralini 
namǝlum bir ⱪaraǌƣu buluǌƣa taxlap yoxurƣan bolsa, bizgǝ intayin ƣǝlitǝ ⱨǝm sirliⱪ ix 
tuyulidu; Rǝb bolsa Ɵziniǌ ǝǌ sadiⱪ rosuli Pawlusnimu, yǝni Rǝbniǌ wǝⱨiylirigǝ nisbǝtǝn bu 
dunyada ɵtkǝn baxⱪa ⱨǝrⱪandaⱪ hizmǝtkarliridin kɵp yorutulƣan adǝmni dǝl xundaⱪ 
ⱪilƣandǝk ⱪilatti.

Bu ixlar bolup naⱨayiti uzun waⱪit ɵtkǝqkǝ, ularniǌ mana muxundaⱪ boluxiniǌ Hudaniǌ 
danaliⱪidin bolƣanliⱪini biz ǝlwǝttǝ kɵrüp bilǝlǝymiz. Rosul Pawlus zindanda mǝⱨbus 
bolmiƣan bolsa, uniǌda xunqǝ kɵp mǝktuplarni yezix mǝjburiyiti bolmaytti wǝ yaki yezixⱪa 
waⱪti yǝtmǝytti. Pawlusniǌ türmidǝ yatⱪanliⱪi tüpǝylidin ⱪolimizda «Əfǝsusluⱪlarƣa», 
«Filippiliⱪlarƣa», «Kolossiliklǝrgǝ» «Filemon» wǝ «Timotiyƣa (2)» degǝn mǝktuplar bar boldi; 
bular bolmisa biz ⱨazir bǝⱨrimǝn bolidiƣan ⱪimmǝtlik wǝⱨiylǝrgǝ ⱨǝrgiz muyǝssǝr 
bolalmayttuⱪ. Hudaniǌ mɵlqǝrligüsiz yolliri üqün Uniǌƣa miǌ tǝxǝkkür!

«Adǝmni ⱪurux» («etiⱪadni ⱪurux»)
Biz «Rimliⱪlarƣa» yezilƣan «kirix sɵz»diki bu ibarǝ toƣruluⱪ muxu yǝrdǝ yǝnǝ ⱪaytilap 

qüxǝndürüx bǝrmǝkqimiz: —
Pawlus ⱨǝm Petrus ⱪatarliⱪ rosullar yǝnǝ bir ibarinimu daim ixlitidu. U bolsimu «adǝmni 

ⱪurux», yaki «adǝmniǌ etiⱪadini ⱪurux». Birsi ɵzini Mǝsiⱨkǝ tapxurƣandila andin uniǌ roⱨi 
wǝ jenida Hudaniǌ «yeǌi bir ⱪurulux»i dǝrⱨal baxlinidu. Bu ⱪurulux bolsa hix wǝ laydin 
ⱪurulƣan bina ǝmǝs, bǝlki pütünlǝy yeǌi harakter wǝ mijǝz, yeǌi adǝtlǝr wǝ yollar, yeǌi 
pozitsiyǝlǝr, yeǌi kɵz-ⱪaraxlar wǝ qüxǝnqlǝr, burun «mumkin ǝmǝs» dǝp ⱪarilip kǝlgǝn 
ixlarni «mumkin» dǝydiƣan yeǌi bir ixǝnqtin tǝrkib tapⱪan ⱪuruluxtin ibarǝt bolidu. Hudaƣa 
itaǝt ⱪilidiƣan ⱨǝrbir basⱪuq bu ⱪuruluxni alƣa süridu. Mǝsiⱨtǝ bolƣan aka-uka, aqa-
siǌillarmu bu jǝⱨǝttǝ ɵzara yardǝmdǝ bolidu. Ⱪerindaxlirimizniǌ ⱨǝrbir yeǌi tǝlimi, 
riƣbǝtlǝndüriƣan sɵzliri, muⱨǝbbǝt ipadiliriniǌ ⱨǝmmisi yǝnǝ bir «ⱪimmǝtlik hix»ni 
ⱪuruluxⱪa ⱪoxup ⱪoyƣanliⱪ bolidu. Dunyada turƣan barliⱪ künlirimizdǝ bu ⱪurulux tohtimay 
dawamlixidu; Hudaƣa tǝxǝkkür, binaniǌ uzunluⱪi, kǝǌliki, yaki ⱪurulux materiyalliriniǌ 
ⱪimmǝtlikigǝ ⱨeqⱪandaⱪ qǝk ⱪoyulmiƣandur! Xu yol bilǝn biz «bir-birimizni ⱪuralaymiz».

Hulasilǝp eytⱪanda, «yeǌi ⱪurulux» Hudaniǌ makan ⱪilixiƣa muwapiⱪ «ibadǝthana» 
bolidu («1Kor.» 3:9-17, «Gal.» 2:18, «Əf.» 2:18-22, «1Pet.» 2:1-10ni kɵrüǌ).

Mǝzmunlar: —
1. Hudaniǌ jamaǝttǝ bolƣan uluƣ mǝⱪsǝtliri (1-3-bablar)
2. Jekilǝxlǝr  (4-6-bablar)

••••••••

Rosul Pawlus Əfǝsus xǝⱨiridiki jamaǝtkǝ yazƣan mǝktup

1 1 Hudaniǌ iradisi bilǝn, Mǝsiⱨ Əysaniǌ rosuli bolƣan mǝnki Pawlustin Əfǝsusta turuwatⱪan 
muⱪǝddǝs bǝndilǝrgǝ, yǝni Mǝsiⱨ Əysada ihlasmǝn bolƣanlarƣa salam!12

 2 Atimiz Huda ⱨǝm 
Rǝb Əysa Mǝsiⱨtin silǝrgǝ meⱨir-xǝpⱪǝt wǝ hatirjǝmlik bolƣay!3

3 Bizni Mǝsiⱨtǝ, ǝrxlǝrdǝ barliⱪ roⱨiy bǝht-bǝrikǝtlǝr bilǝn bǝrikǝtligǝn, Rǝbbimiz Əysa 
Mǝsiⱨniǌ Hudasi ⱨǝm Atisi mubarǝk bolƣay!45

 4 Qünki U bizni, muⱨǝbbǝt iqidǝ bolup Ɵziniǌ 
aldida pak-muⱪǝddǝs, daƣsiz turuximiz üqün alǝm apiridǝ ⱪilinmay turupla talliwalƣan
idi;67

 5 U Ɵz iradisigǝ yaⱪⱪini boyiqǝ bizni aldin’ala Əysa Mǝsiⱨ arⱪiliⱪ Ɵzigǝ oƣulluⱪⱪa ⱪobul 
ⱪilixⱪa bekitkǝnidi;8

 6 bu ixta Uniǌ meⱨir-xǝpⱪitiniǌ uluƣluⱪiƣa mǝdⱨiyǝ oⱪulidu; qünki 
U meⱨir-xǝpⱪiti bilǝn bizni Ɵz sɵyginidǝ xapaǝtlǝndürgǝnidi.910

 7 Biz Uniǌda Atiniǌ meⱨir-
xǝpⱪitiniǌ molluⱪi bilǝn Uniǌ ⱪeni arⱪiliⱪ ⱪulluⱪtin ⱨɵr ⱪilinixⱪa, itaǝtsizliklirimizgǝ ⱪarita 
kǝqürümgǝ muyǝssǝr bolduⱪ;1112

 8 U bu meⱨir-xǝpⱪǝtni barliⱪ danaliⱪ ⱨǝm pǝm-parasǝt bilǝn 
bizgǝ zor tartuⱪlidiki, 9-10  — U Ɵz kɵǌligǝ pükkǝn güzǝl haⱨixi boyiqǝ iradisidiki sirni, yǝni 
waⱪit-zamanlarniǌ pixip yetilixini idarǝ ⱪilixi bilǝn barliⱪ mǝwjudatlarƣa, yǝni ǝrxlǝrdǝ 
bolƣanniǌ ⱨǝmmisigǝ, zeminda bolƣanniǌ ⱨǝmmisigǝ Mǝsiⱨni bax ⱪilip ularni Mǝsiⱨtǝ jǝm 
ⱪilix mǝⱪsitini bizgǝ ayan ⱪildi;1314

 11 Uniǌda bizmu Hudaƣa miras ⱪilinƣan; biz xu mǝⱪsǝttǝ 

1:1 «Əfǝsusta turuwatⱪan muⱪǝddǝs bǝndilǝrgǝ, yǝni Mǝsiⱨ Əysada ihlasmǝn bolƣanlar...» — «muⱪǝddǝs bǝndilǝr»: — 
oⱪurmǝnlǝrgǝ eniⱪ bolsunki, Muⱪǝddǝs Kitabta «muⱪǝddǝs» degǝn sɵz ⱨǝrdaim «Hudaƣa has», «Hudaƣa toluⱪ atalƣan», 
«pak-muⱪǝddǝs» degǝn mǝnidǝ ixlitilidu.
1:1 Rim. 1:7; 1Kor. 1:2; 2Kor. 1:1.  
1:2 Gal. 1:3; 1Pet. 1:2.  
1:3 «ǝrxlǝrdǝ barliⱪ roⱨiy bǝht-bǝrikǝtlǝr» — yaki «ǝrxtiki yǝrlǝrdǝ barliⱪ roⱨiy bǝht-bǝrikǝtlǝr».         «bizni Mǝsiⱨtǝ, 
ǝrxlǝrdǝ barliⱪ roⱨiy bǝht-bǝrikǝtlǝr bilǝn bǝrikǝtligǝn, Rǝbbimiz Əysa Mǝsiⱨniǌ Hudasi ⱨǝm Atisi...» — Hudaniǌ 
nǝziridǝ, ixǝngüqilǝr roⱨiy jǝⱨǝttin alliⱪaqan «Mǝsiⱨ bilǝn ǝrxlǝrdǝ olturƣan»dur. 20-ayǝtni kɵrüǌ.
–«Mubarǝk bolƣay» muxu yǝrdǝ «mǝdⱨiyilǝnsun» yaki «ǝǌ bǝhtlik bolƣay» degǝn mǝnidǝ.
–Grek tilida 3-ayǝttin 14-ayǝtkiqǝ bolƣan ayǝtlǝr pǝⱪǝt uzun birla jümlǝ bilǝn ipadilǝngǝn. Qüxünixkǝ ⱪolayliⱪ bolsun 
üqün biz uni parqilap tǝrjimǝ ⱪilduⱪ.
1:3 2Kor. 1:3; 1Pet. 1:3.  
1:4 «...U bizni, muⱨǝbbǝt iqidǝ bolup Ɵziniǌ aldida pak-muⱪǝddǝs, daƣsiz turuximiz üqün alǝm apiridǝ ⱪilinmay turupla 
talliwalƣanidi...» — bǝzi tǝrjimiliridǝ «muⱨǝbbǝt iqidǝ» yaki «muⱨǝbbǝt bilǝn» 5-ayǝtkǝ baƣliⱪ. 5-ayǝttiki izaⱨatni kɵrüǌ.
1:4 Luⱪa 1:75; Yⱨ. 15:16; Əf. 5:27; Kol. 1:22; 2Tim. 1:9; Tit. 2:12.  
1:5 «U Ɵz iradisigǝ yaⱪⱪini boyiqǝ bizni aldin’ala Əysa Mǝsiⱨ arⱪiliⱪ Ɵzigǝ oƣulluⱪⱪa ⱪobul ⱪilixⱪa bekitkǝnidi..» — bǝzi 
tǝrjimiliridǝ 4-ayǝtttiki «muⱨǝbbǝt iqidǝ» yaki «muⱨǝbbǝt bilǝn» bu 5-ayǝtkǝ baƣlanƣan. Demǝk, 4-5-ayǝt: «Qünki U 
bizni Ɵziniǌ aldida pak-muⱪǝddǝs, daƣsiz turuximiz üqün alǝm apiridǝ ⱪilinmay turupla talliwalƣanidi; U muⱨǝbbǝt 
bilǝn Ɵz iradisigǝ yaⱪⱪini boyiqǝ bizni aldin’ala Əysa Mǝsiⱨ arⱪiliⱪ Ɵzigǝ oƣulluⱪⱪa ⱪobul ⱪilixⱪa bekitkǝnidi» deyilidu.
1:6 «U meⱨir-xǝpⱪiti bilǝn bizni Ɵz sɵyginidǝ xapaǝtlǝndürgǝnidi» — «Ɵz sɵygini» — Oƣli Əysa Mǝsiⱨtur.
1:6 Mat. 3:17.  
1:7 «Biz Uniǌda Atiniǌ meⱨir-xǝpⱪitiniǌ molluⱪi bilǝn Uniǌ ⱪeni arⱪiliⱪ ⱪulluⱪtin ⱨɵr ⱪilinixⱪa, itaǝtsizliklirimizgǝ 
ⱪarita kǝqürümgǝ muyǝssǝr bolduⱪ...» — «Uniǌda» — Mǝsiⱨtǝ.     «ⱪulluⱪtin ⱨɵr ⱪilinix» — grek tilida bir sɵz bilǝn 
ipadilinidu, u adǝttǝ ⱪulni ⱨɵr ⱪilixni kɵrsitidu; xapaǝtqi pul berip uni ⱨɵrlükkǝ qiⱪirip ǝrkin ⱪilidu. Rosul eytⱪan bu 
ⱪulluⱪ, gunaⱨniǌ wǝ jin-xǝytanlarniǌ ilkigǝ ǝsir boluxni kɵrsitidu. Injildiki «ⱨɵr ⱪilix» («apolutrosis») Tǝwrattiki 
«ⱨǝmjǝmǝt bolup ⱪutⱪuzux» («goǝl») degǝn sɵzniǌ mǝnisi bilǝn ohxaxtur.       
1:7 Ros. 20:28; Kol. 1:14; Ibr. 9:12; 1Pet. 1:18.  
1:9-10 «Ɵz kɵǌligǝ pükkǝn güzǝl haⱨixi boyiqǝ» — yaki «Mǝsiⱨtǝ bekitkǝn U Ɵz kɵǌligǝ pükkǝn güzǝl haⱨixi boyiqǝ...». 
Grek tilida pǝⱪǝt «Uniǌda pükkǝn...» yaki «Ɵzidǝ pükkǝn..» deyilidu.     «... barliⱪ mǝwjudatlarƣa, yǝni ǝrxlǝrdǝ 
bolƣanniǌ ⱨǝmmisigǝ, zeminda bolƣanniǌ ⱨǝmmisigǝ Mǝsiⱨni bax ⱪilip ularni Mǝsiⱨtǝ jǝm ⱪilix mǝⱪsitini bizgǝ ayan 
ⱪildi» — «... barliⱪ mǝwjudatlarƣa ....Mǝsiⱨni bax ⱪilip ularni Mǝsiⱨtǝ jǝm ⱪilix» degǝn sɵz grek tilida pǝⱪǝt üq sɵz bilǝnla 
ipadilinidu. Mǝnisi:
–(1) pütkül kainatⱪa Mǝsiⱨ bax bolidu;
–(2) pütkül kainattiki ⱨǝmmǝ mǝwjudat Mǝsiⱨtǝ «yiƣip bir ⱪilinip», ⱨǝrbir nǝrsiniǌ ⱨǝⱪiⱪiy ǝⱨmiyiti kɵrsitilidu;
–(3) Mǝsiⱨniǌ baxqiliⱪi astida kainattiki barliⱪ mǝwjudatlar bir-biri bilǝn inaⱪ bolup, bir-birigǝ toluⱪ maslixidiƣan bolidu.
1:9-10 Rim. 16:25; Əf. 3:9; Kol. 1:26; 2Tim. 1:9; Tit. 1:2; 1Pet. 1:20; Yar. 49:10; Dan. 9:24; Gal. 4:4.  

barliⱪ ixlarni ǝⱪil-iradisi boyiqǝ idarǝ Ⱪilƣuqiniǌ nixani bilǝn xu ixⱪa aldin’ala bekitilgǝniduⱪ;1516  
12 xuniǌ bilǝn Mǝsiⱨni awwal tayanq ⱪilƣan bizlǝr Uniǌ xan-xǝrpiniǌ uluƣluⱪini namayan 
ⱪilƣuqi bolduⱪ;17  13 ⱨǝⱪiⱪǝtniǌ kalam-sɵzini, yǝni nijatiǌlardiki hux hǝwǝrni aǌlap silǝrmu 
Uniǌƣa tayandiǌlar — wǝ Uniǌƣa ixǝnginiǌlarda, silǝr wǝdǝ ⱪilinƣan Muⱪǝddǝs Roⱨ 
bilǝn mɵⱨürlǝndiǌlar.1819

 14 Hudaniǌ xan-xǝripiniǌ uluƣluⱪi namayan ⱪilinip, igiliki üzül-
kesil ⱨɵr-nijat ⱪilinƣuqǝ, Muⱪǝddǝs Roⱨ mirasimizniǌ «kapalǝt»i bolidu.2021

15 Xuniǌ bilǝn, silǝrniǌ Rǝb Əysaƣa baƣliƣan etiⱪadiǌlar wǝ barliⱪ muⱪǝddǝs bǝndilǝrgǝ 
bolƣan muⱨǝbbitiǌlar toƣruluⱪ aǌliƣandin tartip,2223

 16 dualirimda silǝrni ǝslǝp, silǝr üqün 
rǝⱨmǝt eytixni tohtatmidim; 17 tilǝydiƣinim xuki, Rǝbbimiz Əysa Mǝsiⱨniǌ Hudasi, xan-
xǝrǝpniǌ Igisi bolƣan Ata silǝrniǌ Uni toluⱪ bilixiǌlarƣa danaliⱪ ⱨǝm wǝⱨiyni ɵzlǝxtürgüqi 
roⱨni ata ⱪilƣay,24

 18 xuniǌ bilǝn silǝrniǌ ⱪǝlbtiki kɵzliriǌlar roxǝnlixip, Uniǌ qaⱪiriⱪiƣa 
baƣlanƣan ümidniǌ nemilikini, Uniǌ muⱪǝddǝs bǝndiliridǝ bolƣan xǝrǝplik mirasiniǌ 
ⱪimmǝtliklikini25

 19 wǝ Uniǌ ixǝngüqi bizlǝrgǝ zor küqi bilǝn ⱪaratⱪan ⱪudritiniǌ ⱨesabsiz 
büyüklükini bilip yǝtkǝysilǝr;26

 20 dǝl xu ⱪudrǝtni U Mǝsiⱨni ɵlümdin tirildurup, ǝrxlǝrdǝ Ɵziniǌ 

1:11 «Uniǌda bizmu Hudaƣa miras ⱪilinƣan» — «Uniǌda» — «Mǝsiⱨtǝ».       « bizmu Hudaƣa miras ⱪilinƣan» — yaki 
«biz bir mirasⱪa igǝ bolƣan».     «barliⱪ ixlarni ǝⱪil-iradisi boyiqǝ idarǝ Ⱪilƣuqi» — Huda.
1:11 Rim. 8:17.  
1:12 «xuniǌ bilǝn Mǝsiⱨni awwal tayanq ⱪilƣan bizlǝr Uniǌ xan-xǝrpiniǌ uluƣluⱪini namayan ⱪilƣuqi bolduⱪ» 
— «Mǝsiⱨni awwal tayanqi ⱪilƣan bizlǝr» bǝlkim Mǝsiⱨkǝ birinqi bolup ǝgǝxkǝn Yǝⱨudiylarni kɵrsitidu. Əfǝsustiki 
jamaǝtniǌ kɵpinqisi bǝlkim Yǝⱨudiy ǝmǝslǝr, ular keyin ixǝngǝn.
1:13 «... wǝ Uniǌƣa ixǝnginiǌlarda, silǝr wǝdǝ ⱪilinƣan Muⱪǝddǝs Roⱨ bilǝn mɵⱨürlǝndiǌlar» — «Muⱪǝddǝs Roⱨ 
bilǝn mɵⱨürlinix» toƣruluⱪ «ⱪoxumqǝ sɵz»imizni kɵrüǌ.
1:13 Rim. 8:15; 2Kor. 1:22; 5:5; Əf. 4:30.  
1:14 «Hudaniǌ xan-xǝripiniǌ uluƣluⱪi namayan ⱪilinip, igiliki üzül-kesil ⱨɵr-nijat ⱪilinƣuqǝ, Muⱪǝddǝs Roⱨ 
mirasimizniǌ «kapalǝt»i bolidu» — «kapalǝt» toƣruluⱪ: bu ayǝt tɵwǝndiki ⱨǝⱪiⱪǝtlǝrni kɵrsitidu: —
–(1) Hudaniǌ nijatida, U adǝmni gunaⱨtin ⱪutⱪuzup «ⱨɵr ⱪilidu»; U ⱪutⱪuzƣan adǝm yaki jamaǝt Uniǌ Ɵziniǌ 
«igiliki»dur.
–«Igiliki» — Hudaniǌ igiliki bolƣan bizlǝr — roⱨ, jan, tenimizniǌ ⱨǝmmisidur.
–(2) bu «ⱨɵr ⱪilix» bu dunyada tehi «üzül-kesil» bolmaydu; nijatⱪa erixkǝn kixilǝrdǝ «yeǌi roⱨ», «yeǌi ⱪǝlb» bolƣini 
bilǝn «yeǌi tǝn» tehi bolmaydu; tirilix künidǝ «yeǌi tǝn» «toluⱪ ⱨɵr ⱪilinix» yaki «üzül-kesil ⱨɵr ⱪilinix» bolidu. Bu 
«toluⱪ ⱨɵr ⱪilinix» ixǝngǝnlǝrniǌ «toluⱪ mirasi» bolidu.
–(3) xu künidǝ Hudaniǌ xan-xǝripiniǌ uluƣluⱪi tolimu namayan ⱪilinidu;
–(4) xu küngiqǝ, yǝni ixǝngüqilǝrniǌ «toluⱪ miras»ni igiliwelixiƣuqǝ, Muⱪǝddǝs Roⱨ ⱨǝrbir ixǝngǝn adǝmniǌ ⱪǝlbidǝ 
turup uniǌƣa bu mirasini tetitip, wujudida mirasniǌ ⱨǝⱪiⱪǝt ikǝnlikini ispatlap beridu.
–Yǝnǝ kelip Muⱪǝddǝs Roⱨniǌ ixǝngüqiniǌ ⱪǝlbidǝ turƣanliⱪiniǌ ɵzi, uniǌ kǝlgüsidǝ bu mirasⱪa qoⱪum igǝ 
bolidiƣanliⱪiniǌ kapalitidur. Grek tilida «kapalǝt»niǌ yǝnǝ bir mǝnisi «wǝdǝ üzüki» (yigitniǌ ⱪizƣa bolƣan wǝdisigǝ 
kapalǝt süpitidǝ berilgǝn).
1:14 Mis. 19:5; Ⱪan. 7:6; 14:2; 26:18; Rim. 8:23; 1Pet. 2:9.  
1:15 «xuniǌ bilǝn, silǝrniǌ Rǝb Əysaƣa baƣliƣan etiⱪadiǌlar wǝ barliⱪ muⱪǝddǝs bǝndilǝrgǝ bolƣan muⱨǝbbitiǌlar 
toƣruluⱪ aǌliƣandin tartip, ...» — grek tilida -15-ayǝttin 23-ayǝtkiqǝ bolƣan ayǝtlǝr pǝⱪǝt uzun birla jümlǝ bilǝn 
ipadilǝngǝn. Qüxünixkǝ ⱪolayliⱪ bolsun üqün biz uni parqilap tǝrjimǝ ⱪilduⱪ.
1:15 Fil. 1:3; Kol. 1:3; 1Tes. 1:2; 2Tes. 1:3.  
1:17 «xan-xǝrǝpniǌ Igisi bolƣan Ata» — grek tilida «xan-xǝrǝpniǌ Atisi» — Pawlus xu sɵz bilǝn: «Mǝsiⱨ Əysaniǌ 
Ɵzi «Hudaniǌ xan-xǝripidur»» dǝp kɵrsǝtmǝkqi bolsa kerǝk.       «silǝrniǌ Uni toluⱪ bilixiǌlarƣa danaliⱪ ⱨǝm 
wǝⱨiyni ɵzlǝxtürgüqi roⱨni ata ⱪilƣay» — «danaliⱪ ⱨǝm wǝⱨiyni ɵzlǝxtürgüqi roⱨni ata ⱪilix»: ⱪaysi roⱨ kɵrsitilidu? 
Kɵzⱪariximizqǝ u «Muⱪǝddǝs Roⱨ» ǝmǝs; qünki Huda ularƣa Muⱪǝddǝs Roⱨni alliⱪaqan ata ⱪilƣan (13-14). Bizniǌqǝ, 
etiⱪaqilarniǌ ɵz roⱨini kɵrsitidu. Rosul ularda «danaliⱪ ⱨǝm wǝⱨiyni ɵzlǝxtürgüqi roⱨ» bolsun, dǝp dua ⱪilidu. Alayluⱪ, 
mǝn birsi üqün «Huda sizgǝ salamǝt bir tǝn ata ⱪilƣay» dǝp tilisǝm, ǝmǝliyǝttǝ uniǌ alliⱪaqan teni bar, ǝlwǝttǝ. Lekin 
telikim uniǌda saƣlam tǝn bolsun üqündur. Demǝk, Pawlusniǌ bu duasiniǌ mǝnisi: «Huda ⱨǝrbiriniǌ roⱨini «danaliⱪ 
ⱨǝm wǝⱨiy ⱪobul ⱪilƣudǝk bir roⱨ» ⱪilsun, degǝnliktur.
1:18 «Uniǌ muⱪǝddǝs bǝndiliridǝ bolƣan xǝrǝplik mirasiniǌ ⱪimmǝtlikliki..» — baxⱪa birjil tǝrjimisi: «Uniǌ muⱪǝddǝs 
bǝndiliriniǌ xǝrǝplik mirasi..». Lekin bizniǌqǝ «Uniǌ qaⱪiriⱪiƣa baƣlanƣan ümid», «mirasi» wǝ 19-ayǝttiki «ⱨesabsiz 
küqi»niǌ ⱨǝmmisiniǌ ǝǌ muⱨim tǝripi Hudaƣa tǝwǝdur, xuǌa «muⱪǝddǝs bǝndiliridǝ bolƣan mirasi»ni «Hudaniǌ 
Ɵz mirasi» dǝp ⱪaraymiz. «Ⱪoxumqǝ sɵz»imizni kɵrüǌ.
1:19 Kol. 2:12.  

oǌ yenida olturƣuzƣinida Uniǌda yürgüzgǝnidi;2728

 21 pǝⱪǝt bu zamandila ǝmǝs, bǝlki kǝlgüsi 
zamandimu Uni barliⱪ ⱨɵkümranliⱪtin, ⱨoⱪuⱪtin, küq-ⱪudrǝttin, hojayinliⱪtin wǝ barliⱪ tilƣa 
elinidiƣan ⱨǝrⱪandaⱪ nam-xǝrǝptin kɵp üstün ⱪoyƣan;29

 22 barliⱪ mǝwjudatlarni Uniǌ putliri 
astiƣa ⱪoyup, jamaǝt üqün Uni ⱨǝmmigǝ bax boluxⱪa ata ⱪilƣan.3031

 23 Jamaǝt bolsa Uniǌ teni, 
yǝni ⱨǝmmini ⱨǝmmǝ jǝⱨǝttin Toldurƣuqiniǌ mukǝmmǝl jǝwⱨiridur.32

2 1 Wǝ silǝr bolsaǌlar, ⱪǝbiⱨlikliriǌlar ⱨǝm gunaⱨliriǌlarda ɵlgǝn bolup,3334

 2 bu dunyaniǌ 
dǝwrigǝ ǝgixip, ⱨawaniǌ ⱨoⱪuⱪini tutⱪan ⱨɵkümdarƣa, yǝni bügünki kündǝ itaǝtsizliktin 

bolƣan pǝrzǝntlǝrni ⱪutritiwatⱪan roⱨⱪa ǝgixip, bu ixlarda ilgiri maǌƣansilǝr;3536

 3 biz 
ⱨǝrbirimizmu ilgiri xularniǌ arisida ǝtlirimizdiki xǝⱨwǝt-ⱨǝwǝslǝrdǝ ⱨayat ɵtküzgǝnmiz, 
ǝtlirimiz ⱨǝm ɵz oy-hiyalimizniǌ haⱨixliriƣa ǝmǝl ⱪilip, baxⱪilarƣa ohxax, maⱨiyǝttǝ 
«ƣǝzǝptiki pǝrzǝntlǝr» bolƣanmiz;37

 4 biraⱪ Huda, mol rǝⱨim-xǝpⱪǝtni kɵrsǝtküqi bolup, bizni 
sɵygǝndǝ bizgǝ kɵrsǝtkǝn alǝmbǝhx meⱨir-muⱨǝbbiti tüpǝylidin, —5 ⱨǝtta itaǝtsizliklǝrdǝ ɵlgǝn 
waⱪtimizdimu, bizgǝ Mǝsiⱨ bilǝn billǝ jan kirgüzüp (meⱨir-xǝpⱪǝt bilǝn ⱪutⱪuzulduǌlar!),3839  
6 bizni Uniǌ bilǝn billǝ tirildurup, ǝrxlǝrdǝ Mǝsiⱨ Əysa bilǝn billǝ olturƣuzƣan;7 mǝⱪsiti 
kǝlgüsi zamanlarda Uniǌ Mǝsiⱨ Əysada bizgǝ ⱪaritilƣan meⱨribanliⱪi bilǝn ipadilǝngǝn 
xapaitiniǌ xunqǝ ƣayǝt zor ikǝnlikini kɵsitixtin ibarǝttur;8 qünki silǝr xǝpⱪǝt bilǝnla ixǝnq 
arⱪiliⱪ ⱪutⱪuzulduǌlar. Bu ix ɵzüǌlardin kǝlgǝn ix ǝmǝs, bǝlki Hudadin kǝlgǝn iltipat,4041

 9 u 
zadila adǝmlǝrniǌ ǝmǝl-ǝjridin kǝlmǝydu, bu ⱨǝm ⱨeqkimniǌ mahtanmasliⱪi üqündur.42

 

10 Qünki biz Hudaniǌ ixligǝn ⱨüniridurmiz, hǝyrhaⱨ ixlar üqün Mǝsiⱨ Əysada yaritilƣanmiz; 

1:20 «dǝl xu ⱪudrǝtni U Mǝsiⱨni ɵlümdin tirildurup, ǝrxlǝrdǝ Ɵziniǌ oǌ yenida olturƣuzƣinida Uniǌda yürgüzgǝnidi...» 
— baxⱪa birhil tǝrjimisi: «Mǝsiⱨni ɵlümdin tirildurginidǝ dǝl xu ⱪudrǝtni Uniǌda yürgüzgǝnidi; wǝ Uni ǝrxlǝrdǝ Ɵziniǌ 
oǌ ⱪolida olturƣuzup,...».
1:20 Zǝb. 110:1; Ros. 2:34; 1Kor. 15:25; Kol. 3:1; Ibr. 1:3; 10:12; 1Pet. 3:22.  
1:21 «pǝⱪǝt bu zamandila ǝmǝs, bǝlki kǝlgüsi zamandimu ... barliⱪ ⱨɵkümranliⱪtin, ⱨoⱪuⱪtin, küq-ⱪudrǝttin, hojayinliⱪtin 
wǝ barliⱪ tilƣa elinidiƣan ⱨǝrⱪandaⱪ nam-xǝrǝp...» — bu yǝrdǝ kɵrsitiwatⱪini mǝyli yahxiniǌ bolsun, ǝskiniǌ (jin-
xǝytanlarniǌ) bolsun, ⱨǝrⱪandaⱪ «ⱨɵkümranliⱪ, ⱨoⱪuⱪ, küq-ⱪudrǝt, hojayinliⱪ wǝ ... nam-xǝrǝplǝr»ni ɵz iqigǝ alidu. 
Mǝsiⱨniǌ nami ularniǌ ⱨǝmmisidin üstün turidu.
1:22 «barliⱪ mǝwjudatlarni Uniǌ putliri astiƣa ⱪoyup, jamaǝt üqün Uni ⱨǝmmigǝ bax boluxⱪa ata ⱪilƣan» — adǝmni 
ⱨǝyran ⱪilarliⱪi xuki, muxu ayǝtlǝrdǝ Hudaniǌ Mǝsiⱨni ⱨǝmmǝ mǝwjudatⱪa bax ⱪilƣanliⱪi jamaǝtniǌ bǝht-bǝrikiti 
üqün bolƣan, deyilgǝn.
1:22 Zǝb. 8:6; Mat. 28:18; 1Kor. 15:27; Ibr. 2:8.  
1:23 Rim. 12:5; 1Kor. 12:27; Əf. 4:16; 5:23.  
2:1 «silǝr bolsaǌlar, ⱪǝbiⱨlikliriǌlar ⱨǝm gunaⱨliriǌlarda ɵlgǝn bolup,...» — adǝm gunaⱨniǌ ilkidǝ bolsa roⱨiy 
jǝⱨǝttin bir «ɵlük», «ɵlgǝn» bolidu, halas.
2:1 Rim. 5:6; Kol. 2:13.  
2:2 «bügünki kündǝ itaǝtsizliktin bolƣan pǝrzǝntlǝr» — «itaǝtsizliktin bolƣan pǝrzǝntlǝr» degǝn ibarǝ insanniǌ ǝsli tüp 
tǝbiitidǝ itaǝtsizlikniǌ barliⱪini kɵrsitidu (ⱨǝmmimiz Adǝm’atimizniǌ «itaǝtsiz tǝbiiti»gǝ mirashor bolup tuƣulduⱪ). 
Lekin «itaǝtsizliktin bolƣan pǝrzǝntlǝr» Hudaniǌ xǝpⱪiti bilǝn Hudaniǌ Ɵziniǌ pǝrzǝntliri bolidu (5-ayǝtni kɵrüǌ).        
«ⱨawaniǌ ⱨoⱪuⱪini tutⱪan ⱨɵkümdar»... «itaǝtsizliktin bolƣan pǝrzǝntlǝrni ⱪutritiwatⱪan roⱨ» — Xǝytanni kɵrsitidu, 
ǝlwǝttǝ.
2:2 Yⱨ. 12:31; 14:30; 16:11; 1Kor. 6:11; Əf. 6:12; Kol. 3:7; Tit. 3:3. 
2:3 «biz ⱨǝrbirimizmu ilgiri xularniǌ arisida ǝtlirimizdiki xǝⱨwǝt-ⱨǝwǝslǝrdǝ ⱨayat ɵtküzgǝnmiz ... maⱨiyǝttǝ «ƣǝzǝptiki 
pǝrzǝntlǝr» bolƣanmiz» — «ƣǝzǝptiki pǝrzǝntlǝr» ikki bisliⱪ ibarǝ bolup, ⱨǝm «ⱨǝrdaim ƣǝzǝpkǝ tolup yürgǝn adǝmlǝr» 
ⱨǝmdǝ «(Hudaniǌ) ƣǝzǝp künigǝ bekitilgǝn adǝmlǝr»nimu kɵrsitidu.
2:5 «ⱨǝtta itaǝtsizliklǝrdǝ ɵlgǝn waⱪtimizdimu, bizgǝ Mǝsiⱨ bilǝn billǝ jan kirgüzüp meⱨir-xǝpⱪǝt bilǝn ⱪutⱪuzulduǌlar!,...» 
— «Mǝsiⱨ bilǝn billǝ jan kirgüzüp (janlandurup)...» degǝnlik nemǝ bildüridu? Mǝsiⱨ Əysa ɵlgǝndǝ, Huda Uniǌƣa etiⱪad 
baƣliƣuqilarni Uniǌ bilǝn tǝǌ ɵlgǝn, U ɵlümdin tirilgǝndǝ Uniǌ bilǝn tǝǌ tirilgǝn dǝp ⱨesabliƣan. «Ⱪoxumqǝ 
sɵz»imizni kɵrüǌ.       «meⱨir-xǝpⱪǝt bilǝn ⱪutⱪuzulduǌlar!» — Pawlus muxu yǝrdǝ Əfǝsusluⱪlarni riƣbǝtlǝndürüxtǝ 
bǝk ⱨayajanlinip ketip, tuyuⱪsiz 8-ayǝttiki «silǝr xǝpⱪǝt bilǝnla ixǝnq arⱪiliⱪ ⱪutⱪuzulduǌlar!» degǝn gǝpkǝ ɵtüp ketidu.
2:5 Ros. 15:11; Rim. 6:8; 8:11; Kol. 3:1, 3; Tit. 3:5. 
2:8 «qünki silǝr xǝpⱪǝt bilǝnla ixǝnq arⱪiliⱪ ⱪutⱪuzulduǌlar» — bu «ⱪutⱪuzulux» ⱨayat(-mamat)liⱪtiki addiy hǝtǝrlǝrdin 
ǝmǝs, bǝlki hǝtǝrniǌ hǝtiri bolƣan gunaⱨtin ⱪutⱪuzulup mǝǌgü ⱨayatⱪa erixixtin ibarǝt.
2:8 Mat. 16:17; Əf. 1:19.  
2:9 Rim. 3:27; 1Kor. 1:29.  

Huda ǝsli bizniǌ ularda meǌiximiz üqün bu ixlarni aldin’ala tǝyyarliƣanidi.43

11 Xuǌa silǝr ǝslidǝ ǝtliriǌlarƣa asasǝn «yat ǝllǝr» dǝp ⱨesablanƣiniǌlarni, — insanniǌ ⱪoli 
bilǝn ǝtliridǝ «hǝtnǝ ⱪilinƣanlar» dǝp atalƣanlar tǝripidin «hǝtnisiz» dǝp atalƣanliⱪiǌlarni,44  
12 xundaⱪla xu qaƣda Mǝsiⱨsiz bolup, Israilniǌ puⱪraliⱪiniǌ sirtida turup, wǝdilǝrni elip 
kǝlgüqi ǝⱨdilǝrni yat bilip, bu dunyada ümidsiz ⱨǝm hudasiz yaxiƣiniǌlarni esiǌlarda 
tutuǌlar;4546  13 lekin ǝsli yiraⱪlarda bolƣan silǝr ⱨazir Mǝsiⱨniǌ ⱪeni arⱪiliⱪ yeⱪin 
ⱪilindiǌlar; 14 qünki U bizniǌ inaⱪliⱪimizdur, U ikki tǝrǝpni bir ⱪilip otturidiki ara tamni 
qeⱪiwǝtti;47

 15 yǝni, Ɵz ǝtliri arⱪiliⱪ ɵqmǝnlikni tügitip, bǝlgilimilǝrni kɵrsǝtkǝn, ǝmrlǝrni 
yǝtküzgǝn ⱪanunni bikar ⱪilip, ikki tǝrǝpni Ɵzidǝ yeǌi bir adǝm ⱪilip yaratti, xuniǌ bilǝn 
inaⱪliⱪni apiridǝ ⱪildi;48

 16 krestkǝ mihlinip muxuniǌ wasitisi bilǝn ɵqmǝnlikni ⱪǝtl ⱪilip, ikki-
sini bir tǝndǝ Huda bilǝn ǝplǝxtürdi;49

 17 andin U kelip, yiraⱪlarda turƣan silǝrgimu inaⱪliⱪ hux 
hǝwirini jakarlidi, yeⱪindikilǝrgimu inaⱪliⱪni jakarlidi.5051

 18 Qünki ⱨǝr ikkimizniǌ Uniǌ arⱪiliⱪ 
bir Roⱨta Ata aldiƣa kirix ⱨoⱪuⱪimiz bardur.52

 19 Xuǌa xuniǌdin baxlap silǝr musapirlar, 
yaⱪa yurttikilǝr ǝmǝs, bǝlki muⱪǝddǝs bǝndilǝrgǝ wǝtǝndax bolisilǝr, Hudaniǌ ɵyidikiliridin 
bolisilǝr;53  20 silǝr rosullar wǝ pǝyƣǝmbǝrlǝr bolƣan ulniǌ üstigǝ ⱪurulmaⱪtisilǝr; binaniǌ 
«burjǝk texi» bolsa Əysa Mǝsiⱨ Ɵzidur;5455

 21 Uniǌda pütkül bina puhta jipsilaxturulup, Rǝbdǝ 
muⱪǝddǝs bir ibadǝthana boluxⱪa ɵsüp barmaⱪta.5657

 22 Silǝrmu ⱪoxulup Uniǌda Hudaniǌ bir 
turalƣusi boluxⱪa Roⱨta birlǝxtürülüp ⱪurulmaⱪtisilǝr.58

2:10 2Kor. 5:17; Əf. 1:4; 4:24; Tit. 2:14.  
2:11 «silǝr ǝslidǝ ǝtliriǌlarƣa asasǝn «yat ǝllǝr» dǝp ⱨesablanƣiniǌlar» — «ǝtliriǌlarƣa asasǝn» yaki «ǝtlik kɵzⱪaraxqǝ».         
«insanniǌ ⱪoli bilǝn ǝtliridǝ «hǝtnǝ ⱪilinƣanlar» dǝp atalƣanlar tǝripidin «hǝtnisiz» dǝp atalƣanliⱪiǌlar» — demǝk, 
Yǝⱨudiylar tǝripidin «hǝtnisiz» dǝp atalƣanlar. Injil boyiqǝ «ⱨǝⱪiⱪiy hǝtnǝ» ǝttǝ ǝmǝs, roⱨ-ⱪǝlbtǝ boluxi kerǝk. Demǝk, 
ⱪǝlb-roⱨ barliⱪ xǝhsiy arzu-ⱨǝwǝslǝr, bu dunyaƣa tǝwǝ barliⱪ ezitⱪuluⱪtin «kesiwetilip», Hudaƣa ibadǝt ⱪilixⱪa ǝrkin 
ⱪilinidu. Mundaⱪ «roⱨiy hǝtnǝ» «adǝmniǌ ⱪoli» bilǝn ǝmǝs, pǝⱪǝt Hudaniǌ Muⱪǝddǝs Roⱨi arⱪiliⱪ bolidu.
2:12 «...wǝdilǝrni elip kǝlgüqi ǝⱨdilǝrni yat bilip...» — «wǝdilǝr» bolsa Hudaniǌ wǝdiliri, ǝlwǝttǝ.
2:12 Rim. 9:4.  
2:14 Yǝx. 9:5; Mik. 5:4; Yⱨ. 16:33; Ros. 10:36; Rim. 5:1; Kol. 1:20.  
2:15 «yǝni, Ɵz ǝtliri arⱪiliⱪ ɵqmǝnlikni tügitip, bǝlgilimilǝrni kɵrsǝtkǝn, ǝmrlǝrni yǝtküzgǝn ⱪanunni bikar ⱪilip, ikki 
tǝrǝpni Ɵzidǝ yeǌi bir adǝm ⱪilip yaratti, xuniǌ bilǝn inaⱪliⱪni apiridǝ ⱪildi» — «Mǝsiⱨ Ɵz ǝtliri arⱪiliⱪ ... ⱪanunni... bikar 
ⱪilip» — Yǝⱨudiy jamaǝt ⱨǝm Hudani tonumaⱪqi bolƣan «yat ǝllǝr»niǌ dostluⱪta boluxiƣa ǝǌ qoǌ tosalƣu, xuniǌdǝk 
ⱨǝtta ɵqmǝnlikni pǝyda ⱪilƣan amil bolsa dǝl Huda Musa pǝyƣǝmbǝrgǝ qüxürgǝn Tǝwrat ⱪanunidiki bǝlgilimilǝr idi. 
«Ⱪoxumqǝ sɵz»imizdǝ biz bu bǝlgilimilǝr üstidǝ tohtilimiz.
–«Yeǌi bir adǝm» — Mǝsiⱨ wǝ jamaǝt, yǝni bir bax bir tǝn bolidu (Mǝsiⱨ bax, jamaǝt tǝn bolidu).
2:16 «krestkǝ mihlinip muxuniǌ wasitisi bilǝn ɵqmǝnlikni ⱪǝtl ⱪilip, ikkisini bir tǝndǝ Huda bilǝn ǝplǝxtürdi» — «bir 
tǝndǝ» bolsa Ɵziniǌ krestkǝ mihlanƣan teni. Bu tǝn ⱨazir tirilgǝndin keyin Ɵzi bilǝn jamaǝttin tǝrkib tapⱪan tǝn boldi. 
«Kirix sɵz»imizdiki «jamaǝt» toƣruluⱪ mǝzmunlarni kɵrüǌ.
2:17 «andin U kelip, yiraⱪlarda turƣan silǝrgimu inaⱪliⱪ hux hǝwirini jakarlidi, yeⱪindikilǝrgimu inaⱪliⱪni jakarlidi» 
— «U (Mǝsiⱨ) kelip.. silǝrgimu...hux hǝwǝrni jakarlidi».... muxu ixta biz Əysa Mǝsiⱨniǌ «Ɵz teni bolƣan jamaǝt» bilǝn 
bir bolƣanliⱪimizni kɵrimiz. Mǝsiⱨ Əysa Yǝⱨudiy hǝlⱪigǝ hux hǝwǝrni jakarliƣandin keyin, krestkǝ mihlinip, kɵmülüp, 
tirilgǝn; andin ǝrxkǝ kɵtürülgǝn. U ⱪandaⱪmu «silǝrgǝ («yiraⱪlarda turƣanlar»ƣa, yǝni Yǝⱨudiy ǝmǝslǝrgǝ) kǝldi»? Jawab 
Injildiki «Rosullarniǌ paaliyǝtliri»dǝ kɵrülidu. Əysaniǌ ǝlqiliri, jamaitidikiliri baxⱪilarƣa hux hǝwǝrni yǝtküzgǝndǝ, U 
Ɵzi ular arⱪiliⱪ muxu ixni ⱪilidu. Qünki jamaǝt Ɵziniǌ tenidur. Mǝsilǝn, «Ros.» 1:1-2, 9:4-5 wǝ izaⱨatlarni kɵrüǌ.
–«Yeⱪin turƣanlar» yǝnǝ Yǝⱨudiylarni kɵrsitidu, ǝlwǝttǝ.
2:17 Yǝx. 57:19; Əf. 3:12.  
2:18 Yⱨ. 10:9; 14:6; Rim. 5:2; Əf. 3:12; Ibr. 10:19.  
2:19 Gal. 6:10.  
2:20 «silǝr rosullar wǝ pǝyƣǝmbǝrlǝr bolƣan ulniǌ üstigǝ ⱪurulmaⱪtisilǝr» — yaki, «silǝr rosullarniǌ wǝ 
pǝyƣǝmbǝrlǝrniǌ uliniǌ üstigǝ ⱪurulmaⱪtisilǝr».       «silǝr rosullar wǝ pǝyƣǝmbǝrlǝr bolƣan ulniǌ üstigǝ 
ⱪurulmaⱪtisilǝr; binaniǌ «burjǝk texi» bolsa Əysa Mǝsiⱨ ɵzidur» — «ⱪoxumqǝ sɵz»diki «rosullar wǝ pǝyƣǝmbǝrlǝr» 
üstidiki muzakirimizni kɵrüǌ.
2:20 Yǝx. 28:16; Mat. 16:18; 1Kor. 3:9,10; 1Pet. 2:4; Wǝⱨ. 21:14
2:21 «Uniǌda pütkül bina puhta jipsilaxturulup, Rǝbdǝ muⱪǝddǝs bir ibadǝthana boluxⱪa ɵsüp barmaⱪta» — «Rǝbdǝ» 
«Mǝsiⱨ Əysaniǌ Ɵzidǝ». 22-ayǝttǝ «Rǝbdǝ» «Uniǌda» dǝp elinidu.
2:21 1Kor. 6:19; 2Kor. 6:16; Əf. 4:16.  
2:22 «Silǝrmu ⱪoxulup Uniǌda Hudaniǌ bir turalƣusi boluxⱪa Roⱨta birlǝxtürülüp ⱪurulmaⱪtisilǝr» — «Roⱨ» — 
Muⱪǝddǝs Roⱨ, Hudaniǌ Roⱨi.

3 1 Xu sǝwǝbtin silǝr «yat ǝldikilǝr» üqün Mǝsiⱨ Əysaniǌ mǝⱨbusi bolƣan mǝnki Pawlus —5960

 

2 (silǝr bǝlkim maǌa tapxurulƣan, silǝrgǝ Hudaniǌ xǝpⱪitini elip baridiƣan ƣojidarliⱪim 
toƣruluⱪ,61

 3 yǝni Uniǌ maǌa wǝⱨiy bilǝn sirni ayan ⱪilƣanliⱪi toƣruluⱪ hǝwǝrdar 
boluxuǌlar mumkin (mǝn bu toƣrisida ilgiri az-paz yazƣanidim;6263

 4 silǝr uni oⱪuƣiniǌlarda, 
Mǝsiⱨniǌ siri toƣruluⱪ yorutulƣanliⱪimni bilip yetisilǝr)5 ilgiriki dǝwrlǝrdǝ bu sir insan 
baliliriƣa Uniǌ muⱪǝddǝs rosulliri wǝ pǝyƣǝmbǝrlirigǝ Roⱨ arⱪiliⱪ ⱨazirⱪidǝk eniⱪ wǝⱨiy 
ⱪilinƣandǝk, ayan ⱪilinƣan ǝmǝs.6465

 6 Demǝk, hux hǝwǝr arⱪiliⱪ «yat ǝldikilǝr»din bolƣanlarmu 
ortaⱪ mirashorlar, tǝndiki ortaⱪ ǝzalar, Mǝsiⱨ Əysada bolƣan wǝdidin ortaⱪ bǝⱨrimǝn 
bolƣuqilar bolidu;66

 7 Hudaniǌ xǝpⱪiti maǌa elip kǝlgǝn iltipat bilǝn, Uniǌ küq-ⱪudritiniǌ 
yürgüzülüxi bilǝn, mǝn bu ixⱪa hizmǝtkar ⱪilip tǝyinlǝndim;67

 8 maǌa — muⱪǝddǝs bǝndiliri 
iqidiki ǝǌ tɵwinidinmu tɵwǝn bolƣan maǌa muxu iltipat, yǝni ǝllǝr arisida Mǝsiⱨniǌ 
mɵlqǝrligüsiz bayliⱪliri toƣruluⱪ hux hǝwǝr jakarlax6869

 9 wǝ xundaⱪla ⱨǝmmini yaratⱪan Hudada 
yoxurun bolup kǝlgǝn bu sirniǌ ⱪandaⱪ ǝmǝlgǝ axuruluxi toƣruluⱪ ⱨǝmmǝylǝnni yorutux 
hizmiti amanǝt ⱪilindi.70

 10 Buniǌ mǝⱪsiti ǝrxlǝrdǝ bolƣan ⱨɵkümranlarƣa ⱨǝm ⱨoⱪuⱪlarƣa 
Hudaniǌ kɵp tǝrǝplimilik danaliⱪi jamaǝt arⱪiliⱪ ⱨazir axkarǝ ⱪilinixtin ibarǝttur.7172

 11 Bu ix 
bolsa, Uniǌ Mǝsiⱨ Əysa Rǝbbimizdǝ ijra ⱪilinƣan mǝǌgülük muddiasi boyiqidur;73

 12 Uniǌ 
ixǝnq-sadiⱪliⱪi arⱪiliⱪ biz jasarǝtkǝ ⱨǝm Hudaniǌ aldiƣa hatirjǝmlik bilǝn kirix ⱨoⱪuⱪiƣa 
igǝ bolduⱪ;74

 13 xuniǌ üqün silǝrdin ɵtünimǝnki, meniǌ silǝr üqün tartⱪan japa-jǝbirlirim 

3:1 «Xu sǝwǝbtin silǝr «yat ǝldikilǝr» üqün Mǝsiⱨ Əysaniǌ mǝⱨbusi bolƣan mǝnki Pawlus —....» — «Mǝsiⱨ Əysaniǌ 
mǝⱨburi» — Pawlus bu mǝktupni yazƣanda Rimdiki bir türmidǝ yatatti. Xübⱨisizki, rimliⱪlar Pawlusni «bizniǌ mǝⱨbusimiz» 
dǝp oylaytti — lekin Pawlus ixⱪa baxⱪiqǝ ⱪaraytti. Rimliⱪlarniǌ uni ⱪolƣa elip türmigǝ taxliƣini Hudaniǌ iradisi bolup, xu 
ix bilǝn yat ǝllǝrdin bolƣan ixǝngüqilǝrniǌ kɵp payda kɵridiƣanliⱪiƣa Pawlusniǌ kɵzi yǝtkǝn; xuniǌ bilǝn Pawlus: «silǝr 
yat ǝldikilǝr üqün» eytⱪanda, mǝn «rimliⱪlarniǌ mǝⱨbusi» ǝmǝs, bǝlki «Mǝsiⱨniǌ mǝⱨbusi»mǝn» dǝydu.
–Əmǝliyǝttǝ Pawlusniǌ bu sɵzliri 14-ayǝttǝ dawamlixidu. 2-13-ayǝtlǝrniǌ ⱨǝmmisi «tirnaⱪ iqigǝ» elinƣan.
3:1 Ros. 21:33; Əf. 4:1; Fil. 1:7,13,14,16; Kol. 4:3; 2Tim. 1:8; Flm. 1.  
3:2 Ros. 13:2; Rim. 1:5; Əf. 3:8.  
3:3 «yǝni Uniǌ maǌa wǝⱨiy bilǝn sirni ayan ⱪilƣanliⱪi toƣruluⱪ hǝwǝrdar boluxuǌlar mumkin mǝn bu toƣrisida 
ilgiri az-paz yazƣanidim...» — mumkinqiliki barki, «mǝn yǝnǝ bu toƣrisida ilgiri az-paz yazƣanidim» degǝn sɵz bolsa 
uniǌ mǝzkur mǝktuptiki 1-bab 9-ayǝttǝ «Mǝsiⱨniǌ siri» toƣruluⱪ yazƣan sɵzlirini kɵrsitidu; bizniǌqǝ u uniǌ 
Əfǝsusluⱪlarƣa ilgiri yazƣan bir hetini kɵrsitidu.
3:3 Ros. 22:17,21; 26:16,17; Rim. 16:25; Gal. 1:11,12.  
3:5 «... rosulliri wǝ pǝyƣǝmbǝrlirigǝ Roⱨ arⱪiliⱪ ⱨazirⱪidǝk eniⱪ wǝⱨiy ⱪilinƣandǝk...» — «Roⱨ» — Hudaniǌ Roⱨi, 
Muⱪǝddǝs Roⱨ.       «ilgiriki dǝwrlǝrdǝ bu sir insan baliliriƣa uniǌ muⱪǝddǝs rosulliri wǝ pǝyƣǝmbǝrlirigǝ Roⱨ arⱪiliⱪ 
ⱨazirⱪidǝk eniⱪ wǝⱨiy ⱪilinƣandǝk, ayan ⱪilinƣan ǝmǝs» — rosulniǌ sɵzliri intayin zildur. U Mǝsiⱨ wǝ jamaǝt toƣruluⱪ 
bu sir ilgiriki dǝwrlǝrdǝ ⱪǝt’iy ayan ⱪilinmay ⱪalƣan ǝmǝs, dǝp puritidu; ǝmǝliyǝttǝ bolsa Tǝwrattiki pǝyƣǝmbǝrlǝrniǌ 
bǝzi bexarǝtliridǝ ⱨǝm Tǝwratta hatirilǝngǝn bǝzi wǝⱪǝlǝrdǝ bu sir puritilip ƣil-pal kɵrünidu.
3:5 Ros. 10:28.  
3:6 «demǝk, hux hǝwǝr arⱪiliⱪ...» — «hux hǝwǝr» — oⱪurmǝnlǝrniǌ esidǝ bolux kerǝkki, «Injil» degǝn sɵz dǝl «hux 
hǝwǝr» degǝn mǝnidǝ.       «demǝk, hux hǝwǝr arⱪiliⱪ «yat ǝldikilǝr»din bolƣanlarmu ortaⱪ mirashorlar, tǝndiki ortaⱪ 
ǝzalar, Mǝsiⱨ Əysada bolƣan wǝdidin ortaⱪ bǝⱨrimǝn bolƣuqilar bolidu» — Yǝⱨudiy ǝmǝslǝrniǌ «ortaⱪ mirashor» 
bolƣanliⱪi «ixǝngüqi Israil bilǝn ortaⱪ mirashor» bolƣanliⱪini kɵrsitidu; «tǝn» muxu yǝrdǝ Mǝsiⱨniǌ teni, yǝni jamaǝtni 
kɵrsitidu.
3:7 Əf. 1:19; Kol. 2:12.  
3:8 «ǝllǝr arisida Mǝsiⱨniǌ mɵlqǝrligüsiz bayliⱪliri toƣruluⱪ hux hǝwǝr jakarlax» — «ǝllǝr» Muⱪǝddǝs Kitabta daim 
deyilgǝndǝk, «Yǝⱨudiy ǝmǝslǝr», «yat ǝlliklǝr»ni kɵrsitidu.
3:8 Ros. 9:15; 13:2; 22:21; 1Kor. 15:9; Gal. 1:16; 2:8; 1Tim. 2:7; 2Tim. 1:11,15.  
3:9 Yar. 1:3; Zǝb. 33:6; Yⱨ. 1:3; Rim. 16:25; Əf. 1:9; Kol. 1:16, 26; 2Tim. 1:10; Tit. 1:2; Ibr. 1:2; 1Pet. 1:20.  
3:10 «Buniǌ mǝⱪsiti ǝrxlǝrdǝ bolƣan ⱨɵkümranlarƣa ⱨǝm ⱨoⱪuⱪlarƣa Hudaniǌ kɵp tǝrǝplimilik danaliⱪi jamaǝt 
arⱪiliⱪ ⱨazir axkarǝ ⱪilinixtin ibarǝttur» — «ǝrxlǝrdǝ bolƣan ⱨokümranlar» ⱨǝm ⱨoⱪuⱪlar bǝlkim ⱨǝm pǝrixtilǝr wǝ yǝnǝ 
jin-xǝytanlarni kɵrsitidu (6:12ni kɵrüǌ).
3:10 1Pet. 1:12.  
3:11 «Uniǌ Mǝsiⱨ Əysa Rǝbbimizdǝ ijra ⱪilinƣan mǝǌgülük muddiasi boyiqidur» — baxⱪa birhil tǝrjimisi bolsa «Uniǌ 
Mǝsiⱨ Əysa Rǝbbimizdǝ nixan ⱪilinƣan mǝǌgülük muddiasi boyiqidur».
3:12 Yⱨ. 10:9; 14:6; Rim. 5:2; Əf. 2:18; Ibr. 10:19.  

tüpǝylidin pǝrixan bolmaǌlar; qünki bu ix silǝrniǌ xan-xǝripiǌlar bolidu).7576

14 Mǝn xu sǝwǝbtin tizlirimni Atiƣa pükimǝnki,77

 15 ( asman-zemindiki barliⱪ atiliⱪ munasiwǝtlǝr 
Uniǌdin «ata» namini alidu)78

 16 U Ɵz xan-xǝripidiki bayliⱪlar bilǝn, Roⱨi arⱪiliⱪ silǝrni 
iqki dunyayiǌlarda küqlǝndürgǝy;7980

 17 xuniǌ bilǝn Mǝsiⱨ ⱪǝlbiǌlarda ixǝnq arⱪiliⱪ tu-
rup, silǝr meⱨir-muⱨǝbbǝt iqidǝ yiltiz tartƣan, ul selinƣan,81

18-19 barliⱪ muⱪǝddǝs bǝndilǝr 
bilǝn billǝ Mǝsiⱨniǌ muⱨǝbbitiniǌ kǝǌliki, uzunluⱪi, qoǌⱪurluⱪi wǝ egizlikini qüxinip 
igiliwalƣaysilǝr; yǝni adǝmniǌ bilip yetixidin ⱨǝssilǝp exip qüxidiƣan Uniǌ muⱨǝbbitini 
bilip yǝtkǝysilǝr, xuniǌdǝk Hudaniǌ mukǝmmǝl jǝwⱨiri bilǝn toldurulƣaysilǝr.82

 20 Əmdi 
iqimizdǝ yürgüzidiƣan ⱪudriti boyiqǝ barliⱪ tilikimiz yaki oyliƣanlirimizdinmu ⱨǝddi-ⱨesabsiz 
artuⱪ wujudⱪa qiⱪirixⱪa ⱪadir Bolƣuqiƣa, —83

 21 Uniǌƣa dǝwrdin dǝwrgiqǝ, ǝbǝdil’ǝbǝdgiqǝ 
jamaǝttǝ Mǝsiⱨ Əysa arⱪiliⱪ xan-xǝrǝp bolƣay! Amin!

4 1 Əmdi xu sǝwǝblǝrdin, Rǝbniǌ mǝⱨbusi bolƣan mǝnki, Hudaniǌ silǝrni qaⱪirƣan büyük 
qaⱪiriⱪiƣa layiⱪ ⱨalda meǌixliriǌlarni ɵtünimǝn,84

 2 ⱨǝmmǝ ixta kǝmtǝrlik wǝ yuwax-
mulayimliⱪ bilǝn, sǝwrqanliⱪ bilǝn, bir-biriǌlarƣa muⱨǝbbǝt iqidǝ kǝǌ ⱪorsaⱪ bolup,8586

 3 inaⱪ-
hatirjǝmlikniǌ rixtisi bilǝn, Roⱨta bolƣan birlikni tutuxⱪa intilixiǌlarni ɵtünimǝn.87

 4 Tǝn 
birdur, Roⱨ birdur, — huddi qaⱪirilƣiniǌlarda, ohxax bir arzu-ümidkǝ qaⱪirilƣiniǌlardǝk, 
—5 Rǝb birdur, iman-etiⱪad birdur, qɵmüldürülüx birdur,88

 6 ⱨǝmminiǌ HudaAtisi birdur; 
U bolsa ⱨǝmmidin üstün turƣuqi, ⱨǝmmini yürgüzgüqi wǝ ⱨǝmmimizniǌ iqidǝ Bolƣuqi
dur.89

 7 Xundaⱪtimu ⱨazir ⱨǝrbirimizgǝ Mǝsiⱨniǌ iltipatiniǌ ɵlqimi boyiqǝ xǝpⱪǝt tǝⱪdim 
ⱪilinƣandur;90  8 xuǌa, Muⱪǝddǝs Kitabta Huda eytⱪinidǝk: — 
«U yuⱪiriƣa kɵtürüldi, 
Insanlarni tutⱪun ⱪilƣuqilarni U Ɵzi ǝsir ⱪilip elip kǝtti, 

3:13 «xuniǌ üqün silǝrdin ɵtünimǝnki, meniǌ silǝr üqün tartⱪan japa-jǝbirlirim tüpǝylidin pǝrixan bolmaǌlar; qünki 
bu ix silǝrniǌ xan-xǝripiǌlar bolidu» — bu ayǝtniǌ üq mumkinqiliki bar mǝnisi toƣruluⱪ «ⱪoxumqǝ sɵz»imizni kɵrüǌ.
3:13 Fil. 1:14; Kol. 1:24; 1Tes. 3:3.  
3:14 «xu sǝwǝbtin ...» — 1-ayǝtniǌ dawami.       «mǝn xu sǝwǝbtin tizlirimni Atiƣa pükimǝnki, ...» — «Ata» Huda, ǝlwǝttǝ. 
Bǝzi kona kɵqürmilǝrdǝ «Xu sǝwǝbtin tizlirimni Rǝb Əysa Mǝsiⱨniǌ Atisiƣa pükimǝnki,...» deyilidu.
3:15 «asman-zemindiki barliⱪ atiliⱪ munasiwǝtlǝr Uniǌdin «ata» namini alidu» — bu sɵzniǌ ǝⱨmiyiti bǝlkim xuki, 
Huda «Ata» bolƣandin keyin, asman-zeminni «atiliⱪ», yǝni «ata-baliliⱪ» (mǝyli insanlar arisida bolsun, ⱨaywanlar arisida 
bolsun yaki ⱨǝtta ɵsümlüklǝr arisida bolsun) munasiwǝtlǝr bilǝn toldurƣan. Pawlus, Huda Ɵziniǌ atiliⱪ muⱨǝbbitini 
muxu kɵpligǝn munasiwǝtlǝr bilǝn ispatlimaⱪqi bolƣan yǝrdǝ, mǝn Uniǌ pǝrzǝnti bolux süpitim bilǝn, Uniǌdin 
muxundaⱪ büyük tilǝkni tolimu ixǝnq bilǝn tilǝymǝn, demǝkqi.
3:16 «U Ɵz xan-xǝripidiki bayliⱪlar bilǝn, Roⱨi arⱪiliⱪ silǝrni iqki dunyayiǌlarda küqlǝndürgǝy» — «iqki dunya» grek 
tilida «iqki adǝm» — bu ibarǝ adǝmniǌ roⱨini, ⱪǝlbini, «iqki dunya»sini kɵrsitidu.
3:16 Əf. 6:10.  
3:17 Kol. 2:7.  
3:18-19 «barliⱪ muⱪǝddǝs bǝndilǝr bilǝn billǝ Mǝsiⱨniǌ muⱨǝbbitiniǌ kǝǌliki, uzunluⱪi, qoǌⱪurluⱪi wǝ egizlikini 
qüxinip igiliwalƣaysilǝr; yǝni adǝmniǌ bilip yetixidin ⱨǝssilǝp exip qüxidiƣan uniǌ muⱨǝbbitini bilip yǝtkǝysilǝr, 
xuniǌdǝk Hudaniǌ mukǝmmǝl jǝwⱨiri bilǝn toldurulƣaysilǝr» — oⱪurmǝnlǝr diⱪⱪǝt ⱪiliduki, bu uluƣ ixlar üqün, 
bolupmu muⱨǝbbǝtni toluⱪ igiliwelix üqün Hudaniǌ Roⱨi arⱪiliⱪ kǝlgǝn küq-ⱪudrǝt tolimu kerǝktur (16-ayǝtni kɵrüǌ).
3:20 Rim. 16:25.  
4:1 Yar. 17:1; 1Kor. 7:20; Fil. 1:27; Kol. 1:10; 1Tes. 2:12.  
4:2 «ⱨǝmmǝ ixta kǝmtǝrlik wǝ yuwax-mulayimliⱪ bilǝn, sǝwrqanliⱪ bilǝn...» — Injilda «yuwax-mulayimliⱪ»niǌ 
alaⱨidiliki bar; u bolsimu ⱪorⱪunqtin küqlüklǝrgǝ yol ⱪoyidiƣan ajizliⱪ ǝmǝs, bǝlki Hudaniǌ yolida talax-tartixlardin ⱪol 
üzüx, Hudaniǌ ⱨǝmmǝ ixlirimizni zorawanliⱪsiz, jedǝlsiz toƣra orunlaxturuxiƣa iman baƣlaxtur; muxundaⱪ pozitsiyǝ 
mulayim, yuwaxliⱪ bilǝn bildürülidu.
4:2 Kol. 1:11; 3:12; 1Tes. 5:14.  
4:3 «... Roⱨta bolƣan birlikni tutuxⱪa intilixiǌlarni ɵtünimǝn» — «Roⱨta» — Hudaniǌ Roⱨida, Muⱪǝddǝs Roⱨta.
4:5 Ⱪan. 4:39; Mal. 2:10; 1Kor. 8:4, 6; Luⱪa 12:50
4:6 «ⱨǝmmimizniǌ iqidǝ Bolƣuqidur» — bǝzi kona kɵqürmilǝrdǝ «ⱨǝmminiǌ iqidǝ Bolƣuqidur» (yaki «ⱨǝmminiǌ 
iqididur» yaki «ⱨǝmmiǌlarniǌ iqidǝ Bolƣuqidur») deyilidu. 4-7-ayǝtlǝr kɵrsǝtkǝn birliklǝr toƣruluⱪ «ⱪoxumqǝ 
sɵz»imizdǝ ⱪisⱪiqǝ muzakirǝ ⱪilimiz.
4:7 Rim. 12:6; 1Kor. 12:11; 2Kor. 10:13; 1Pet. 4:10.  

Ⱨǝm insanlarƣa iltipatlarni tǝⱪdim ⱪildi».9192

9 Əmdi «kɵtürülgǝn» zat bolsa, awwal yǝrniǌ tegigǝ qüxkǝn zatniǌ Ɵzi ǝmǝsmu?9394

 10 Qüxkǝn 
zat bolsa barliⱪ ǝrxlǝrdin yuⱪiriƣa kɵtürülgǝnniǌ dǝl Ɵzidur; kɵtürülüxiniǌ mǝⱪsiti, 
alǝmniǌ barliⱪini tolduruxtin ibarǝt; 11 Xuǌa, bǝzilǝrni rosullar, bǝzilǝrni pǝyƣǝmbǝrlǝr, 
bǝzilǝrni hux hǝwǝrqilǝr, bǝzilǝrni baⱪⱪuqi wǝ yaki tǝlim bǝrgüqilǝr ⱪilip tǝyinligǝn dǝl 
Ɵzidur.9596  12 Bularniǌ mǝⱪsiti muⱪǝddǝs bǝndilǝrni hizmǝt wǝzipisigǝ, jümlidin Mǝsiⱨniǌ 
tenini ⱪurup qiⱪixⱪa ⱪorallandurup kamalǝtkǝ yǝtküzüxtin ibarǝt;9798

 13 wǝzipǝ ⱨǝmmimizniǌ 
etiⱪadta ⱨǝm Hudaniǌ Oƣlini toluⱪ tonuxta birlikkǝ keliximizgiqǝ, kamil adǝm bolup ye-
tixip qiⱪiximizƣiqǝ, — yǝni Mǝsiⱨniǌ mukǝmmǝl jǝwⱨiri gǝwdilǝngǝn ⱪǝddi-ⱪamǝt ɵlqimigǝ 
yetiximizgiqǝ dawamlaxturulmaⱪta; 14 xundaⱪ bolƣanda, yǝnǝ gɵdǝk balilardin bolmay, 
adǝmlǝrniǌ ⱪuwluⱪidin oylap qiⱪⱪan aldamqi niyǝt-pilanliri bilǝn, ularniǌ ⱨiylǝ-nǝyriǌidin 
qiⱪⱪan tǝlimatiniǌ dolⱪunliridin urulup, uniǌ ⱨǝrhil xamilida uyaⱪ-buyaⱪⱪa uqurulup 
kǝtmǝymiz;99  15 ǝksiqǝ, meⱨir-muⱨǝbbǝt iqidǝ turup ⱨǝⱪiⱪǝtkǝ berilip ix kɵrüp, beximiz bolƣan 
Mǝsiⱨkǝ baƣlinixta ⱨǝr jǝⱨǝttin ɵsüp yetilidiƣan bolimiz;100101

 16 Uniǌdin pütkül tǝn, ǝzaliri bir-
birigǝ jipsilaxturulup, ozuⱪluⱪ tǝminligüqi ⱨǝrbir ɵgǝ arⱪiliⱪ bir-birigǝ tutaxturulup, ⱨǝrbir 
ǝzaniǌ ɵzigǝ has ɵlqǝngǝn wǝzipini ɵtixi bilǝn barƣanqǝ ɵstürülüp, muⱨǝbbǝt iqidǝ ɵz-ɵzini 
ⱪurup qiⱪixⱪa ixlimǝktǝ.102103

17 Xuǌa xuni eytimǝnki, Rǝbtǝ uni tapilaymǝnki, yat ǝllǝrniǌkidǝk, yǝni ularniǌ ɵz oy-
pikirliriniǌ bimǝnilikidǝ maǌƣinidǝk meǌiwǝrmǝslikiǌlar kerǝk;104

 18 ular ⱪǝlbiniǌ 
ⱪattiⱪliⱪidin kelip qiⱪⱪan bilimsizlik tüpǝylidin, Hudaniǌ ⱨayatidin ada-juda ⱪilinip, 

4:8 «xuǌa, Muⱪǝddǝs Kitabta Huda eytⱪinidǝk: — «U yuⱪiriƣa kɵtürüldi, insanlarni tutⱪun ⱪilƣuqilarni U Ɵzi ǝsir ⱪilip 
elip kǝtti, ⱨǝm insanlarƣa iltipatlarni tǝⱪdim ⱪildi»» — rosul Pawlus bu sɵzliridǝ «Zǝbur»diki 68:18ni nǝⱪil kǝltürüp tüp 
mǝnini yǝkünligǝn. «Yuⱪiriƣa kɵtürüldi» Mǝsiⱨniǌ ɵlümdin tirilip ǝrxlǝrgǝ kɵtürülgǝnlikini kɵrsitidu. U ǝrxtin Ɵzigǝ 
ixǝngǝnlǝrgǝ Muⱪǝddǝs Roⱨni ǝwǝtip ⱨǝrhil iltipatlarni tǝⱪdim ⱪildi wǝ xuniǌdǝk ⱨazirmu tǝⱪdim ⱪilmaⱪta.
–Bu ajayib bexarǝtniǌ mǝnisini toluⱪraⱪ tonux üqün biz «Zǝb.» 68:18gǝ ⱪoxⱪan izaⱨatni kɵrüǌ. 
4:8 Zǝb. 68:18
4:9 «Əmdi «kɵtürülgǝn» zat bolsa, awwal yǝrniǌ tegigǝ qüxkǝn zatniǌ Ɵzi ǝmǝsmu?» — Mǝsiⱨniǌ «yǝrniǌ tegigǝ 
(grek tilida «tǝglirigǝ») qüxkǝn»liki nemini kɵrsitidu? «Zǝb.» 139:15ni kɵrüǌ. Bu Zǝburdiki küy boyiqǝ «yǝrniǌ tǝgliri» 
bolsa insanniǌ tüp tǝbiiti xǝkillǝndürülgǝn jay bolup, Mǝsiⱨniǌ «yǝrniǌ tǝglirigǝ qüxüx»i bǝlkim dǝl insanniǌ 
tǝbiitiniǌ tüp mǝsilisini, yǝni gunaⱨliⱪ maⱨiyitimizni üzül-kesil bir tǝrǝp ⱪilixi üqün idi. Xuǌa bizniǌqǝ bu ibarǝ Mǝsiⱨ 
krestkǝ mihlinixniǌ qoǌⱪur azablirida bir tǝrǝp ⱪilƣan ixlarni kɵrsitidu; bǝzi alimlar, Mǝsiⱨniǌ «qüxkǝnliki», ɵlümdin 
keyin roⱨiniǌ tǝⱨtisaraƣa qüxkǝnlikini kɵrsitidu, dǝp ⱪaraydu. Buniǌmu mumkinqiliki bar.
4:9 Yⱨ. 3:13; 6:62; Zǝb. 139:15
4:11 «Xuǌa, bǝzilǝrni rosullar, bǝzilǝrni pǝyƣǝmbǝrlǝr, bǝzilǝrni hux hǝwǝrqilǝr, bǝzilǝrni baⱪⱪuqi wǝ yaki tǝlim 
bǝrgüqilǝr ⱪilip tǝyinligǝn dǝl Ɵzidur» — oⱪurmǝnlǝr diⱪⱪǝt ⱪiliduki, bu ayǝttǝ eytilƣan sowƣatlar (8-ayǝtni kɵrüǌ) 
«roⱨiy iltipatlar» ǝmǝs, bǝlki «roⱨiy iltipatlar»ƣa igǝ bolƣan roⱨiy adǝmlǝrdur. Mǝsiⱨ muxundaⱪ adǝmlǝrni jamaiti wǝ 
dunyani bǝrikǝtlǝx üqün tǝyinlǝydu.
4:11 1Kor. 12:28.  
4:12 «muⱪǝddǝs bǝndilǝrni hizmǝt wǝzipisigǝ, jümlidin Mǝsiⱨniǌ tenini ⱪurup qiⱪixⱪa ...» — «jümlidin» — yaki «yǝni» 
dǝp qüxǝngili bolidu.       «Bularniǌ mǝⱪsiti muⱪǝddǝs bǝndilǝrni hizmǝt wǝzipisigǝ, jümlidin Mǝsiⱨniǌ tenini ⱪurup 
qiⱪixⱪa ⱪorallandurup kamalǝtkǝ yǝtküzüxtin ibarǝt» — demǝk, rosullar, pǝyƣǝmbǝrlǝr, hux hǝwǝrqilǝr, baⱪⱪuqilar 
wǝ tǝlim bǝrgüqilǝr (11-ayǝt)niǌ wǝzipisi Mǝsiⱨniǌ teni bolƣan jamaǝtni Hudaniǌ toluⱪ hizmitini ⱪilix üqün 
ⱪorallanduruxtin ibarǝttur. Hudaniǌ hizmitini ⱪilidiƣan bu «roⱨaniy adǝmlǝr»la ǝmǝs, bǝlki pütkül jamaǝtniǌ ⱨǝmmǝ 
ǝzaliri ɵz roli boyiqǝ wǝzipisigǝ ǝmǝl ⱪilixi kerǝktur.
–«Ⱪurup qiⱪix» degǝn ibarǝ toƣruluⱪ «kirix sɵz»imizni kɵrüǌ.
–Grek tilida «ⱪorallandurup kamalǝtkǝ kǝltürüx» birla sɵz bilǝn ipadilinidu.
4:12 Rim. 12:5; 1Kor. 12:27; Əf. 1:23; 5:23; Kol. 1:24.  
4:14 Mat. 11:7; 1Kor. 14:2.  
4:15 «... beximiz bolƣan Mǝsiⱨkǝ baƣlinixta ⱨǝr jǝⱨǝttin ɵsüp yetilidiƣan bolimiz» — sɵzmusɵz tǝrjimisi: «... beximiz 
bolƣan Mǝsiⱨkǝ baƣlinixta Uniǌƣa (yaki «Uniǌ iqigǝ») ⱨǝr jǝⱨǝttin ɵsüp yetilidiƣan bolimiz». Demǝk, «alliⱪaqan 
uniǌ teniniǌ bir ǝzasi bolƣan ⱨalda ... dawamliⱪ ɵsidiƣan...».
4:15 Əf. 5:23; Kol. 1:18.  
4:16 «Uniǌdin pütkül tǝn, ǝzaliri bir-birigǝ jipsilaxturulup, ozuⱪluⱪ tǝminligüqi ⱨǝrbir ɵgǝ arⱪiliⱪ bir-birigǝ 
tutaxturulup...» — «putkül tǝn» — jamaǝttur.
4:16 Rim. 12:5; 1Kor. 12:27; Əf. 2:21.  
4:17 Rim. 1:9, 18; 1Pet. 4:3.  

qüxǝnqisi ⱪaraǌƣulixip kǝtkǝn,105

 19  ar-nomusni taxliwetip, nǝpsaniyǝtqiliki awup ⱨǝrhil 
iplasliⱪlarni yürgüzüxkǝ, kǝyp-sapaƣa berilgǝn. 20 Əmma silǝr bolsaǌlar, Mǝsiⱨni xundaⱪ 
yolda ɵginip tonuƣan ǝmǝssilǝr — 21 (ⱨǝⱪiⱪǝtniǌ Əysada bolƣinidǝk, uni ⱨǝⱪiⱪǝtǝn aǌliƣan, 
uniǌda ɵgitilgǝn bolsaǌlar) — 22 demǝk, ilgiriki turmuxuǌlarƣa has bolƣan, aldamqi 
arzu-ⱨǝwǝslǝrgǝ ǝgixip ɵzini bulƣiƣuqi «kona adǝm»ni seliwetip,106107

 23 oy-zeⱨniǌlarniǌ 
roⱨida yeǌilinip, 24 Hudaniǌ ohxaxliⱪiƣa asasǝn, ⱨǝⱪiⱪǝttin qiⱪⱪan ⱨǝⱪⱪaniyliⱪta wǝ pak-
muⱪǝddǝsliktǝ yaritilƣan «yeǌi adǝm»ni kiyiwelixiǌlar kerǝktur.108

25 Xuniǌ bilǝn yalƣanqiliⱪni seliwetip, ⱨǝrbirimiz ɵz yeⱪinlirimiz bilǝn ⱨǝⱪiⱪǝtni sɵzlixǝyli; 
qünki biz bir-birimizgǝ nisbǝtǝn bir tǝnniǌ ǝzaliridurmiz.109

26 «Aqqiⱪliniǌlar, ǝmma gunaⱨ ⱪilmaǌlar»; ƣǝzipiǌlar kün patⱪuqǝ dawam etiwǝrmisun;110111

 

27 yaki Iblisⱪa ⱨeq orun ⱪoyup bǝrmǝǌlar.112113

28 Oƣri ikkinqi oƣriliⱪ ⱪilmisun; ǝksiqǝ u meⱨnǝt ⱪilip ikki ⱪoliƣa tayinip ⱨalal ix ⱪilsunki, 
ⱨajiti bolƣanlarƣimu bɵlüp bǝrgüdǝk ɵz tapⱪini bolsun.114

29 Aƣziǌlardin ⱨeqⱪandaⱪ iplas sɵz qiⱪmisun, pǝⱪǝt aǌliƣuqilarƣa xǝpⱪǝt yǝtsun üqün, 
eⱨtiyajⱪa uyƣun wǝ adǝmni ⱪurup qiⱪidiƣan sɵzlǝrni eytiǌlar.115

 30 Hudaniǌ Muⱪǝddǝs 
Roⱨiƣa azab bǝrmǝǌlǝr; qünki silǝr Uniǌ bilǝn ⱨɵr-nijat küni üqün mɵⱨürlǝngǝnsilǝr;116117  
31  ɵzüǌlardin ⱨǝrⱪandaⱪ ɵq-adawǝt, aqqiⱪ-ƣǝzǝp, ⱪǝⱨr, jedǝl-majiralar, til-aⱨanǝt ⱨǝmdǝ 
ⱨǝrhil ⱪara niyǝtlǝrni neri ⱪiliǌlar;118

 32 bir-biriǌlarƣa meⱨriban, yumxaⱪ dilliⱪ bolup, Huda 
Mǝsiⱨtǝ silǝrni kǝqürüm ⱪilƣinidǝk bir-biriniǌlarni kǝqürüm ⱪiliǌlar.119120

Dawami

5 1-2 Xuǌa Hudaniǌ sɵyümlük pǝrzǝntliridin bolup, Uni ülgǝ ⱪiliǌlar; ⱨǝmdǝ Mǝsiⱨ bizni 
sɵyüp, Ɵzini biz üqün Hudaƣa huxpuraⱪ süpitidǝ ⱨǝdiyǝ-ⱪurbanliⱪ boluxⱪa atap pida 

ⱪilƣandǝk silǝrmu muⱨǝbbǝt iqidǝ meǌiǌlar.121

 3 Əmma muⱪǝddǝs bǝndilǝrgǝ layiⱪ ⱨalda, 
buzuⱪluⱪ, ⱨǝrⱪandaⱪ paskiniliⱪ yaki nǝpsaniyǝtqilik araǌlarda ⱨǝtta tilƣimu elinmisun;122  
4 Xundaⱪla iplasliⱪ, ǝhmiⱪanǝ paraǌlar yaki qakina qaⱪqaⱪlarmu tiliǌlarƣa elinmisun — 
bularmu muwapiⱪ ǝmǝstur — bǝlki aƣziǌlardin tǝxǝkkürlǝr qiⱪsun.

4:18 1Tes. 4:5.  
4:22 «ilgiriki turmuxuǌlarƣa has bolƣan, aldamqi arzu-ⱨǝwǝslǝrgǝ ǝgixip ɵzini bulƣiƣuqi «kona adǝm»ni seliwetip, 
...» — «kona adǝm» toƣruluⱪ «Rim.» 6:6 wǝ izaⱨatini kɵrüǌ.
4:22 Kol. 3:9; Ibr. 12:1; 1Pet. 2:1.  
4:24 Rim. 6:4; Kol. 3:10; 1Pet. 4:2.  
4:25 Zǝk. 8:16.  
4:26 «Aqqiⱪliniǌlar, ǝmma gunaⱨ ⱪilmaǌlar» — «Zǝk.» 8:16, «Zǝb.» 4:4. Bu ayǝt 25-ayǝttiki «ⱨǝⱪiⱪǝtni sɵzlixǝyli» degǝn 
sɵz bilǝn baƣliⱪtur. Bir tǝrǝptin aqqiⱪilinixⱪa tegixlik sǝwǝbi bolup turup gǝp ⱪilmisa gunaⱨ bolidu; yǝnǝ bir tǝrǝptin aqqiⱪ 
adǝmni gunaⱨⱪa baxliximu mumkin, xu tǝrǝptinmu ⱨezi boluxi kerǝk. Xuǌa «Aqqiⱪliniǌlar, ǝmma gunaⱨ ⱪilmaǌlar» 
deyilidu.       «ƣǝzipiǌlar kün patⱪuqǝ dawam etiwǝrmisun» — yǝnǝ birhil tǝrjimisi: «Aqqiⱪlaxniǌ sǝwǝbi kün patⱪuqǝ 
dawamlixiwǝrmisun». Əgǝr bu tǝrjimǝ toƣra bolsa, adǝm uniǌƣa zadi ⱪandaⱪ ǝmǝl ⱪilixi kerǝk? — bizniǌqǝ bu tǝrjimǝ 
mǝntiⱪiƣǝ uyƣun ǝmǝs. 
4:26 Zǝb. 4:4
4:27 «yaki Iblisⱪa ⱨeq orun ⱪoyup bǝrmǝǌlar» — «Iblis» — Xǝytan.
4:27 Yaⱪ. 4:7; 1Pet. 5:9.  
4:28 Ros. 20:35; 1Tes. 4:11; 2Tes. 3:8,12.  
4:29 Mat. 12:36; Əf. 5:3, 4.  
4:30 «qünki silǝr Uniǌ bilǝn ⱨɵr-nijat küni üqün mɵⱨürlǝngǝnsilǝr» — «ⱨɵr-nijat küni» — 1:14diki izaⱨatni kɵrüǌ.
4:30 Luⱪa 21:28; Rim. 8:16,23; 2Kor. 1:22; 5:5; Əf. 1:13,14.  
4:31 Kol. 3:19.  
4:32 «Mǝsiⱨ bizni sɵyüp, Ɵzini biz üqün Hudaƣa huxpuraⱪ süpitidǝ ⱨǝdiyǝ-ⱪurbanliⱪ boluxⱪa atap pida ⱪilƣandǝk silǝrmu 
muⱨǝbbǝt iqidǝ meǌiǌlar» — «huxpuraⱪ süpitidǝ ⱨǝdiyǝ-ⱪurbanliⱪ» muxu yǝrdǝ (barliⱪi Hudaƣa atap kɵydürülgǝn) 
«kɵydürmǝ ⱪurbanliⱪ» kɵzdǝ tutulidu.
4:32 Mat. 6:14; Mar. 11:25; Fil. 2:1; Kol. 3:12,13.  
5:1-2 Yⱨ. 13:34; 15:12; Gal. 2:20; 1Tes. 4:9; Tit. 2:14; 1Pet. 3:18; Ibr. 8:3; 9:14; 1Yuⱨa. 3:23; 4:21
5:3 Mar. 7:21; Əf. 4:29; Kol. 3:5.  

5 Qünki xuniǌdin hǝwǝrdarsilǝrki, ⱨǝrⱪandaⱪ buzuⱪluⱪ ⱪilƣuqi, napak bolƣuqi yaki nǝpsaniyǝtqi 
kixi (bundaⱪ kixi ǝmǝliyǝttǝ bir butpǝrǝskǝ barawǝr) Mǝsiⱨ wǝ Hudaniǌ padixaⱨliⱪiƣa mirashor 
bolalmaydu.123

 6 Ⱨeqkimgǝ ɵzüǌlarni ⱪuruⱪ gǝplǝr bilǝn aldatmaǌlar; qünki bu ixlar tüpǝylidin 
Hudaniǌ ƣǝzipi itaǝtsizliktin bolƣan pǝrzǝntlǝrniǌ bexiƣa qüxidu.124

7 Xuǌa ularƣa muxu ixlarda xerik bolmaǌlar;8 qünki silǝr ǝsli ⱪaraǌƣuluⱪ idiǌlar, lekin ⱨazir 
Rǝbdǝ yoruⱪluⱪsilǝr; yoruⱪluⱪniǌ pǝrzǝntlirigǝ layiⱪ meǌiǌlar125

 9 (qünki yoruⱪluⱪniǌ mewisi 
toluⱪ meⱨribanliⱪ, ⱨǝⱪⱪaniyliⱪ wǝ ⱨǝⱪiⱪǝttin tǝrkib tapⱪandur),126

 10 nemǝ ixlarniǌ Rǝbni hursǝn 
ⱪilidiƣanliⱪini ɵginip ispatlaǌlar. 11 Ⱪaraǌƣuluⱪtiki mewisiz ixlar bilǝn qetilip ⱪalmaǌlar; 
ǝksiqǝ, ularni eqip ǝyiblǝǌlar;127

 12 qünki ularniǌ yoxurunqǝ ixligǝnlirini ⱨǝtta tilƣa elixmu 
nomus ixtur. 13 Əmma yoruⱪluⱪ bilǝn ǝyiblǝp axkarilanƣan ⱨǝrⱪandaⱪ nǝrsǝ oquⱪ kɵrünidu; 
yoruⱪluⱪ axkariliƣan ⱨǝmmǝ nǝrsǝ yoruⱪluⱪⱪa aylinidu.128

 14 Xuniǌ üqün U mundaⱪ dǝydu: — 
«Oyƣan, ǝy uyⱪuqi! 
Tiril ɵlüklǝr arisidin! 
Wǝ Mǝsiⱨ seni parlap yoritidu».129130

15 Xuniǌ üqün silǝrniǌ meǌiwatⱪan yoluǌlarƣa eⱨtiyat bilǝn diⱪⱪǝt ⱪiliǌlar; yoluǌlar 
nadanlarniǌkidǝk ǝmǝs, danalarniǌkidǝk bolsun;131

 16 waⱪit-pursǝtni ƣǝniymǝt bilip 
tutuweliǌlar; qünki muxu dǝwr rǝzildur.132133

 17 Bu sǝwǝbtin nadan bolmaǌlar, bǝlki Rǝbniǌ 
iradisiniǌ nemǝ ikǝnlikini qüxǝngüqi boluǌlar;134

 18 Ⱨaraⱪ-xarab iqip mǝst bolmaǌlar; xundaⱪ 
ⱪiliⱪ adǝmni xallaⱪlaxturidu; buniǌ orniƣa Roⱨⱪa toldurulƣuqi boluǌlar,135136

 19 bir-biriǌlarƣa 
zǝbur-nǝƣmilǝr, mǝdⱨiyǝ küyliri wǝ roⱨiy nahxilar eytixip, ⱪǝlbiǌlarda nahxa-nǝƣmilǝr 
yaǌritip Rǝbni mǝdⱨiyilǝǌlar;137138

 20  ⱨǝrdaim ⱨǝmmǝ ixlar üqün Rǝb Əysa Mǝsiⱨniǌ namida 
Huda ⱨǝm Ata Bolƣuqiƣa tǝxǝkkür-rǝⱨmǝt eytiǌlar,139

 21 Mǝsiⱨtin ǝyminip, bir-biriǌlarƣa 
boysunuǌlar.140

22 Silǝr ayallar, Rǝbkǝ boysunƣandǝk ɵz ǝrliriǌlarƣa boysunuǌlar;141

 23 qünki Mǝsiⱨ jamaǝtniǌ 

5:5 1Kor. 6:10; Gal. 5:19; Kol. 3:5; Wǝⱨ. 22:15.  
5:6 Yǝr. 29:8; Mat. 24:4; Mar. 13:5; Luⱪa 21:8; Kol. 2:4,18; 2Tes. 2:3; 1Yuⱨa. 4:1.  
5:8 1Tes. 5:4.  
5:9 Gal. 5:22.  
5:11 Mat. 18:17; 1Kor. 5:8; 10:20; 2Kor. 6:14; 2Tes. 3:14.  
5:13 Yⱨ. 3:20,21.  
5:14 «Oyƣan, ǝy uyⱪuqi! Tiril ɵlüklǝr arisidin! Wǝ Mǝsiⱨ seni parlap yoritidu» — bu sɵzlǝr Tǝwrattiki bexarǝt ǝmǝs, bǝlki 
Tǝwrattiki birnǝqqǝ bexarǝtlǝrniǌ birhil yǝküni yaki Injil dǝwridiki namǝlum pǝyƣǝmbǝrniǌ küy-mǝdⱨiyǝ sɵzliridin 
elinƣan sɵzlǝr boluxi mumkin.
5:14 Rim. 13:11; 1Tes. 5:6.  
5:15 Kol. 4:5.  
5:16 «waⱪit-pursǝtni ƣǝniymǝt bilip tutuweliǌlar...» — grek tilida «muxu künlǝrni ƣǝniymǝt bilip tutuweliǌlar...».
5:16 Rim. 13:11.  
5:17 Rim. 12:2; 1Tes. 4:3.  
5:18 «ⱨaraⱪ-xarab iqip mǝst bolmaǌlar; xundaⱪ ⱪiliⱪ adǝmni xallaⱪlaxturidu; buniǌ orniƣa Roⱨⱪa toldurulƣuqi 
boluǌlar..» — «Roⱨ» — Hudaniǌ Roⱨi, Muⱪǝddǝs Roⱨ.
5:18 Pǝnd. 23:29; Yǝx. 5:11,22; Luⱪa 21:34; Ros.2:4 
5:19 «bir-biriǌlarƣa zǝbur-nǝƣmilǝr, mǝdⱨiyǝ küyliri wǝ roⱨiy nahxilar eytixip, ⱪǝlbiǌlarda nahxa-nǝƣmilǝr yaǌritip 
rǝbni mǝdⱨiyilǝǌlar» — «zǝbur-nǝƣmilǝr» bǝlkim sazƣa tǝǌkǝx ⱪilinip eytilidiƣan nahxilar; «mǝdⱨiyǝ küyliri» bǝlkim 
sazsiz nahxilar; «roⱨiy nahxilar» bǝlkim stihiyiliktin, ɵzlikidin, Muⱪǝddǝs Roⱨniǌ ilⱨami bilǝn eytilƣan nahxilarni 
kɵrsitixi mumkin («1Kor.» 14:15ni wǝ izaⱨatlarnimu kɵrüǌ).
5:19 Kol. 3:16.  
5:20 Kol. 3:17; 1Tes. 5:18.  
5:21 «Mǝsiⱨtin ǝyminip, bir-biriǌlarƣa boysunuǌlar» — bu ixlar wǝ ⱪalƣan jekilǝxlǝr asasǝn ⱨǝmmisi «Muⱪǝddǝs 
Roⱨⱪa toldurulux»niǌ nǝtijisidur.
–«Mǝsiⱨtin ǝyminip, bir-biriǌlarƣa boysunuǌlar» — «Mǝsiⱨtin ǝyminix» birinqi orunda bolux kerǝk; jamaǝttiki mǝlum 
bir ⱪerindixiƣa boysunux Mǝsiⱨniǌ ǝmrlirigǝ uyƣun kǝlmisǝ u qaƣda u ⱪerindixiƣa boysunmasliⱪ kerǝktur.
5:22 Yar. 3:16; 1Kor. 14:34; Kol. 3:18; Tit. 2:5; 1Pet. 3:1.  

bexi bolƣandǝk, ǝr ayalniǌ bexidur; Mǝsiⱨ yǝnǝ tǝngǝ ⱪutⱪuzƣuqidur.142143

 24 Əmdiliktǝ jamaǝt 
Mǝsiⱨkǝ boysuƣandǝk, ayallar ǝrlirigǝ ⱨǝmmǝ ixta boysunsun.
25 Ərlǝr ayalliriǌlarni sɵyüǌlar, huddi Mǝsiⱨniǌmu jamaǝtni sɵyüp, uniǌ üqün Ɵzini 
pida ⱪilƣinidǝk sɵyüǌlar;144

 26 Mǝsiⱨniǌ jamaǝt üqün xundaⱪ ⱪilixi jamaǝtni muⱪǝddǝs ⱪilip, 
«dasniǌ süyi» bolƣan sɵz-kalam bilǝn yuyup paklandurux üqündur,145146

 27 xuniǌdǝk jamaǝtni 
xǝrǝplik ⱨalda Ɵzigǝ ⱨazir ⱪilip, uni ⱨeq daƣ, ⱪoruⱪ yaki bularƣa ohxax ⱨǝrⱪandaⱪ nǝrsilǝrdin 
haliy ⱪilip, toluⱪ muⱪǝddǝs wǝ ǝyibsiz ⱪilixtin ibarǝttur.147

 28 Xuniǌƣa ohxax, ǝrlǝr ɵz ayalli-
rini ɵz tenini sɵygǝndǝk sɵyüxi kerǝktur; ɵz ayalini sɵygǝn kixi ɵzini sɵygǝn bilǝn barawǝr. 
29 Qünki ⱨeqkim ǝsla ɵziniǌ etidin nǝprǝtlǝngǝn ǝmǝs, ǝksiqǝ uni ozuⱪlanduridu ⱨǝm asraydu; 
bu huddi Mǝsiⱨniǌ jamaǝtni ozuⱪlanduridiƣiniƣa ⱨǝm uni asraydiƣiniƣa ohxaydu. 30 Qünki 
biz Uniǌ teniniǌ ǝzaliridurmiz: —148149

31 «Xu sǝwǝbtin ǝr ata-anisiniǌ yenidin ayrlip, ɵz ayaliƣa baƣlinidu; ikkisi bir tǝn bolidu».150151

32 Bu sir intayin qoǌⱪurdur; ǝmma mǝn ⱨazir Mǝsiⱨ wǝ jamaǝt toƣruluⱪ sɵzlǝwatimǝn.152

 

33 Əmma silǝrmu ⱨǝrbiriǌlar ɵz ayaliǌlarni ɵzüǌlarni sɵygǝndǝk sɵyüǌlar; ayal bolsa, eri-
din ǝyminip, uni ⱨɵrmǝtlisun.

6 1 Balilar, Rǝbdǝ ata-aniliriǌlarƣa itaǝt ⱪiliǌlar; qünki bu durusdur.153

 2 «Ataǌni wǝ anaǌni 
ⱨɵrmǝtlǝ» — bu bolsa ɵz iqigǝ wǝdini alƣan birinqi ǝmrdur —154155

3 «Xuniǌ bilǝn seniǌ ixliriǌ ⱪutluⱪ bolidu, zeminda uzun ɵmür kɵrisǝn» — dǝp wǝdǝ 
ⱪilinƣan.156

4 Silǝr atilar, baliliriǌlarni hapa ⱪilmaǌlar, bǝlki ularni Rǝbniǌ tǝrbiyisi ⱨǝm kɵrsǝtmisidǝ 
beⱪiǌlar.157

5 Silǝr ⱪullar, ǝttin bolƣan hojayiniǌlarƣa Mǝsiⱨkǝ itaǝt ⱪilƣiniǌlardǝk qin kɵǌlüǌlardin 
ǝyminix wǝ titrǝx bilǝn itaǝt ⱪiliǌlar;158159

 6 pǝⱪǝt kɵz aldidila hizmǝt ⱪilip, adǝmni hux ⱪilƣuqi 

5:23 «qünki Mǝsiⱨ jamaǝtniǌ bexi bolƣandǝk, ǝr ayalniǌ bexidur; Mǝsiⱨ yǝnǝ tǝngǝ ⱪutⱪuzƣuqidur» — «tǝn» muxu 
yǝrdǝ «jamaǝt»ni kɵrsitidu. Yǝnǝ bir tǝrǝptin rosul Pawlus muxu yǝrdǝ «Mǝsiⱨ tǝngǝ ⱪutⱪuzƣuqidur» degǝn sɵzi bilǝn, 
ǝrniǌ ɵz ayalini ⱪutⱪuzux wǝ ayaliniǌ tenini asrax mǝs’uliyiti bar, degǝnni puritidu.
5:23 Rim. 12:5; 1Kor. 11:3; 12:27; Əf. 1:22,23; 4:12,15; Kol. 1:18,24.  
5:25 Gal. 1:4;  Əf. 5:2; Kol. 3:19.  
5:26 «Mǝsiⱨniǌ jamaǝt üqün xundaⱪ ⱪilixi jamaǝtni muⱪǝddǝs ⱪilip, «dasniǌ süyi» bolƣan sɵz-kalam bilǝn yuyup 
paklandurux üqündur» — «jamaǝtni» grek tilida «uni». Bu ayǝttiki «u» jamaǝtni kɵrsǝtkǝndǝ, grek tilidiki «ayalqǝ rod»ta 
ipadilinidu. Ayǝttiki ohxitix dǝl xuki, yigitniǌ toyda ɵzigǝ yatliⱪ bolidiƣan sɵyümlük ⱪizni ɵzigǝ ⱨazir ⱪilƣinidǝk, Mǝsiⱨ 
jamaǝtni Ɵzigǝ ⱨazir ⱪilidu. Toy bolsa jǝnnǝttǝ bolidu («Wǝⱨ.» 19:7-9, 21:9-10ni kɵrüǌ).       «... «dasniǌ süyi» bolƣan sɵz-
kalam bilǝn yuyup paklandurux üqündur» — «dasniǌ süyi» Tǝwrat dǝwridiki zamanlarda kaⱨinlar ibadǝthanida Hudaƣa 
ⱨǝrⱪetim yeⱪinlaxⱪanda, pütkül tǝnlirini qoǌ das («deǌiz») iqidǝ yuyuxi kerǝk. Xuniǌƣa ohxax yolda Hudaƣa 
yeⱪinlaxⱪinimizda, bizdǝ nalayiⱪ birǝr ixlar bolsa, Uniǌ sɵz-kalami bizgǝ paklandurux yolini (demǝk, gunaⱨni iⱪrar ⱪilip, 
towa ⱪilix, Əysaniǌ ⱪeni arⱪiliⱪ kǝqürüm ⱪilinip paklandurulux yolini) kɵrsitix rolini oynaydu.
5:26 Tit. 3:5; 1Pet. 3:21.  
5:27 Kol. 1:22.  
5:30 «Qünki biz Uniǌ teniniǌ ǝzaliridurmiz: —» — bǝzi kona kɵqürülmilǝrdǝ: «Qünki biz Uniǌ teniniǌ ǝzaliridurmiz; 
biz Uniǌ ǝtliridin, Uniǌ sɵǌǝkliridin bolƣanmiz» deyilidu («Yar.» 2:23ni kɵrüǌ).
5:30 Rim. 12:5; 1Kor. 12:27.  
5:31 «Xu sǝwǝbtin ǝr ata-anisiniǌ yenidin ayrlip, ɵz ayaliƣa baƣlinidu; ikkisi bir tǝn bolidu» — «Yar.» 2:23.
5:31 Yar. 2:24; Mat. 19:5; Mar. 10:7; 1Kor. 6:16. 
5:32 «bu sir intayin qoǌⱪurdur; ǝmma mǝn ⱨazir Mǝsiⱨ wǝ jamaǝt toƣruluⱪ sɵzlǝwatimǝn» — ǝr-ayalniǌ bir-birigǝ baƣlinip 
bir tǝn boluxi dǝrⱨǝⱪiⱪǝt qoǌⱪur bir sir; Mǝsiⱨniǌ jamaǝtkǝ baƣlinip uniǌ bilǝn bir tǝn boluxi tehimu qoǌⱪur bir sirdur.
6:1 Kol. 3:20.  
6:2 «Ataǌni wǝ anaǌni ⱨɵrmǝtlǝ» — «Mis.» 20:12.
6:2 Mis. 20:12; Ⱪan. 5:16; 27:16; Mat. 15:4; Mar. 7:10.  
6:3 «Xuniǌ bilǝn seniǌ ixliriǌ ⱪutluⱪ bolidu, zeminda uzun ɵmür kɵrisǝn» — «Mis.» 20:12, «Ⱪan.» 5:16.
6:4 Ⱪan. 6:7,20; Zǝb. 78:4; Pǝnd. 19:8; 29:17.  
6:5 «Silǝr ⱪullar, ǝttin bolƣan hojayiniǌlarƣa Mǝsiⱨkǝ itaǝt ⱪilƣiniǌlardǝk qin kɵǌlüǌlardin ǝyminix wǝ titrǝx 
bilǝn itaǝt ⱪiliǌlar» — ⱨǝmmimizniǌ «ǝyminix wǝ titrǝx» pozitsiyisi bilǝn Huda üqün hizmǝt ⱪiliximizƣa toƣra kelidu. 
«Əyminix wǝ titrǝx» insanniǌ aldida ǝmǝs, Hudaniǌ aldida boluxi kerǝk, ǝlwǝttǝ.
6:5 Kol. 3:22; 1Tim. 6:1; Tit. 2:9; 1Pet. 2:18.  

ⱪullardin bolmaǌlar, bǝlki Mǝsiⱨniǌ ⱪulliriniǌ süpitidǝ Hudaniǌ iradisini jan-dil bilǝn bǝja 
kǝltürüǌlar,7 adǝmlǝrgǝ ǝmǝs, bǝlki Rǝbgǝ qin diliǌlardin hizmǝt ⱪiliǌlar;8 xuni bilgǝnki, 
ⱨǝrⱪandaⱪ adǝm birǝr yahxiliⱪ ⱪilsa, mǝyli u ⱪul bolsun yaki ⱨɵr bolsun, xu ix Rǝbdin uniǌƣa 
yanidu.
9 Silǝr hojayinlar, ⱪulliriǌlarƣimu ohxax yol bilǝn muamilǝ ⱪilip, ularƣa ⱨǝywǝ ⱪilixtin ⱪol 
üzüǌlar; qünki ularniǌmu wǝ silǝrniǌmu hojayiniǌlar ǝrxtidur, Uniǌda ⱨǝrⱪandaⱪ 
adǝmniǌ yüz-hatirisini ⱪilix degǝnniǌ yoⱪluⱪini bilisilǝr.160

10 Ahirda, ⱪerindaxlar, Rǝbdǝ wǝ Uniǌ küq-ⱪudritidǝ küqlǝndürlüǌlar; 11 Iblisniǌ ⱨiylǝ-
nǝyrǝǌlirigǝ taⱪabil turuxuǌlar üqün Hudaniǌ pütkül sawut-yariƣini kiyiweliǌlar
;161

 12 qünki elixidiƣinimiz ǝt wǝ ⱪan igiliri ǝmǝs, bǝlki ⱨɵkümranlar, ⱨoⱪuⱪdarlar, bu dunya-
diki ⱪaraǌƣuluⱪni baxⱪurƣuqi dunyawi ǝmirlǝr, yǝni ǝrxlǝrdǝ turuwatⱪan rǝzil roⱨiy 
küqlǝrdur.162  13 Muxu wǝjidin ɵzüǌlarƣa Hudaniǌ pütün sawut-yariⱪini elip artiǌlarki, 
rǝzillik künidǝ bǝrdaxliⱪ bilǝn ⱪattiⱪ turidiƣan, ahir ⱨǝmmǝ ixni ada ⱪilip, yǝrni qiǌ dǝssǝp 
turidiƣan bolisilǝr.163164 14-15 Əmdi qiǌ turuǌlar — ⱨǝⱪiⱪǝt bǝlweƣini beliǌlarƣa baƣlap, 
mǝydǝǌlǝrgǝ ⱨǝⱪⱪaniyliⱪ sawutini kiyip, putuǌlarƣa hatirjǝm-inaⱪliⱪ hux hǝwirini 
yǝtküzüxkǝ tǝyyarliⱪ qoruⱪini kiyip, yǝrni qiǌ dǝssǝp turuǌlar.165

 16 Bu ixlarniǌ ⱨǝmmisidǝ 
iman-ixǝnqniǌ ⱪalⱪinini ⱪolƣa eliǌlar; uniǌ bilǝn silǝr rǝzil bolƣuqiniǌ barliⱪ ot oⱪlirini 
ɵqüriwetǝlǝydiƣan bolisilǝr.166  17 Ⱨǝmdǝ bexiǌlarƣa nijatniǌ dubulƣisini kiyip, Hudaniǌ 
sɵz-kalamini, yǝni Roⱨniǌ ⱪiliqini eliǌlar;167168  18 ⱨǝmmǝ waⱪit-pǝsildǝ Roⱨta ⱨǝrhil dua-tilawǝt 
ⱨǝm iltija bilǝn dua ⱪiliǌlar; dǝl bu ixta ⱪǝt’iy ⱨoxyar turup barliⱪ muⱪǝddǝs bǝndilǝr üqün 
ⱨǝr tǝrǝplimǝ dua-iltijalar ⱪiliǌlar;169170

 19 mǝn üqünmu dua ⱪiliǌlarki, — eƣiz aqⱪinimda maǌa 
sɵzlǝr kǝlsun, hux hǝwǝrniǌ sirini dadilliⱪ bilǝn axkarǝ ⱪilay.171

 20 Mǝn dǝl xu ixⱪa zǝnjirlǝr bilǝn 
baƣlanƣan ǝlqimǝn; xuǌa ⱪilixⱪa tegixlikim boyiqǝ, hux hǝwǝr yǝtküzüxtǝ dadilliⱪ bilǝn sɵz 
ⱪiliximƣa dua ⱪiliǌlar.172

21 Əmdi meniǌ toƣramdiki ixlardin, meniǌ ⱪandaⱪ ɵtüwatⱪanliⱪimdin hǝwǝrlinixiǌlar 
üqün, sɵyümlük ⱪerindax ⱨǝm Rǝbdǝ sadiⱪ hizmǝtkar bolƣan Tikikus silǝrgǝ ⱨǝmmǝ ixlarni 
mǝlum ⱪilidu.173

 22 Meniǌ uni dǝl muxu ix üqün yeniǌlarƣa ǝwǝtixim, silǝrniǌ ixlirimizdin 
hǝwǝrdar boluxiǌlar wǝ uniǌ kɵǌlüǌlarƣa tǝsǝlli wǝ ilⱨam berixi üqündur.174

23 Ⱪerindaxlarƣa hatirjǝmlik, muⱨǝbbǝt ⱨǝm iman-ixǝnq Huda’Ata wǝ Rǝb Əysa Mǝsiⱨdin 
bolƣay!
24 Rǝb Əysa Mǝsiⱨni ɵlmǝs-qirimas sɵygü bilǝn sɵygüqilǝrgǝ meⱨir-xǝpⱪǝt yar bolƣay!

6:9 Ⱪan. 10:17; 2Tar. 19:7; Ayup 34:19; Ros. 10:34; Rim. 2:11; Gal. 2:6; Kol. 3:25; 4:1; 1Pet. 1:17.  
6:11 Kol. 3:12; 1Tes. 5:8.  
6:12 Əf. 2:2.  
6:13 «rǝzillik künidǝ bǝrdaxliⱪ bilǝn ⱪattiⱪ turidiƣan, ahir ⱨǝmmǝ ixni ada ⱪilip, yǝrni qiǌ dǝssǝp turidiƣan bolisilǝr» 
— «rǝzillik küni» bǝlkim rǝzillik üstünlükni igilǝydiƣan kün, Xǝytanniǌ küqi zor namayan ⱪilinidiƣan künni kɵrsitidu. 
Yǝnǝ kelip u «ⱨazirⱪi zaman»niǌ ɵzini kɵrsitixi mumkin. Ahir berip «Mǝsiⱨniǌ küni» «rǝzillik küni»ni tügǝxtüridu.
6:13 2Kor. 10:4.  
6:14-15 Yǝx. 59:17; Luⱪa 12:35; 2Kor. 6:7; 1Pet. 1:13.  
6:16 «...Bu ixlarniǌ ⱨǝmmisidǝ iman-ixǝnqniǌ ⱪalⱪinini ⱪolƣa eliǌlar» — yaki «...Ⱨǝmmidin muⱨimi iman-ixǝnqniǌ 
ⱪalⱪinini ⱪolƣa eliǌlar» yaki «Bularniǌ ⱨǝmmisiniǌ üstigǝ, iman-ixǝnqniǌ ⱪalⱪinini ⱪolƣa eliǌlar».
6:17 «Hudaniǌ sɵz-kalamini, yǝni Roⱨniǌ ⱪiliqini eliǌlar» — «Roⱨ» — Hudaniǌ Roⱨi, Muⱪǝddǝs Roⱨ.
6:17 Yǝx. 59:17; 1Tes. 5:8; Ibr. 4:12; Wǝⱨ. 2:16.  
6:18 «ⱨǝmmǝ waⱪit-pǝsildǝ roⱨta ⱨǝrhil dua-tilawǝt ⱨǝm iltija bilǝn dua ⱪiliǌlar» — «Roⱨ» — Hudaniǌ Roⱨi, Muⱪǝddǝs 
Roⱨ.
6:18 Luⱪa 18:1; Rim. 12:12; Kol. 4:2; 1Tes. 5:17.  
6:19 Ros. 4:29; 2Tes. 3:1.  
6:20 2Kor. 5:20.  
6:21 Ros. 20:4; Kol. 4:7; Tit. 3:12. 
6:22 2Tim. 4:12.  

Ⱪoxumqǝ sɵz

1:18 
«Hudaniǌ qaⱪiriⱪiƣa baƣlanƣan ümid wǝ muⱪǝddǝs bǝndiliridǝ bolƣan xǝrǝplik 

mirasiniǌ ⱪimmǝtlikliki»
Rosul bu ayǝttǝ Əfǝsustiki ixǝngüqilǝrniǌ: «Uniǌ qaⱪiriⱪiƣa baƣliƣan ümidiniǌ 

nemilikini, muⱪǝddǝs bǝndiliridǝ bolƣan xǝrǝplik mirasiniǌ ⱪimmǝtliklikini» bilip yetixi 
üqün dua ⱪilidu.

Uniǌ qaⱪiriⱪiƣa baƣlanƣan ümid

Huda ⱨǝr ⱪetim ɵz hǝlⱪini qaⱪirƣinida, ⱨǝrdaim uniǌ qaⱪiriⱪiƣa baƣlanƣan bir ümid 
bolƣan bolidu; Ibraⱨim, Musa, Gide’on, Dawut wǝ keyinki pǝyƣǝmbǝrlǝrgǝ kǝlgǝn qaⱪiriⱪlarni 
kɵrüǌ. Muxu ayǝttiki «qaⱪiriⱪ» jamaǝtkǝ bolƣan qaⱪiriⱪni kɵrsitidu; buniǌ nemǝ ikǝnlikigǝ 
4:5niǌ bayani qüxǝndürüx beridu: «Qaⱪirilƣiniǌlarda, ohxax bir arzu-ümidkǝ 
qaⱪirilƣansilǝr». Adǝmni ⱨǝyran ⱪalduridiƣan bu bayan ⱨǝrbirimizdǝ bolƣan qaⱪiriⱪlarƣa 
baƣliƣan ümidlǝrniǌ bir-biridin ayrilmas dǝrijidǝ girǝlǝxkǝnlikini kɵrsitidu. Ⱨǝrⱪandaⱪ 
ⱪerindixim kǝlgüsidǝ ⱨǝrⱪandaⱪ bǝht-bǝrikǝtlǝr, ⱨǝrⱪandaⱪ bayliⱪlar wǝ danaliⱪniǌ 
ⱨǝrⱪandaⱪ xad-huramliⱪliriƣa erixkǝn bolsa, xulardin meniǌmu ortaⱪ nesiwǝm bolidu wǝ 
uniǌmu meniǌ erixkǝnlirimdin nesiwisi bolidu. Mana bularni biz qaⱪirilƣanlarniǌ sani 
bilǝn kɵpǝytidiƣan bolsaⱪ, buniǌdin qiⱪidiƣan nǝtijini tǝsǝwwur ⱪilix ⱨǝrgiz mumkin ǝmǝs.

«Uniǌ muⱪǝddǝs bǝndiliridǝ bolƣan xǝrǝplik mirasiniǌ ⱪimmǝtlikliki»

Bǝzi ⱪerindaxlar bu ibarini tǝrjimǝ ⱪilƣanda: «Hudaniǌ ⱪandaⱪmu mirasi bolidu?» yaki 
«Huda ⱪandaⱪmu Ɵz bǝndiliridin birǝr nǝrsigǝ erixixni oylaydu?» dǝp bexini ⱪaturup bu 
ibarini «muⱪǝddǝs bǝndiliriniǌ xǝrǝplik mirasiniǌ ⱪimmǝtlikliki» dǝp tǝrjimǝ ⱪilidu. Lekin 
grek tilida, bu ibariniǌ eniⱪ mǝnisidin ⱨeqⱪandaⱪ guman yoⱪtur (1:11-ayǝtnimu kɵrüǌ). Biz 
wǝⱨiydiki sɵzlǝrgǝ ixiniximiz kerǝk; gǝrqǝ bizniǌ ǝⱪli ⱪabiliyitimiz bu ibarilǝrni qüxinixkǝ 
ajizliⱪ ⱪilƣan bolsimu, Hudaniǌ ajiz ixǝngüqiliri bolƣan bizlǝrdin kütkini barliⱪini tonup 
yetiximiz kerǝk. Bu ibarigǝ yǝnǝ tǝpsiliy ⱪetirⱪenip ⱪarisaⱪ, Hudaniǌ xu kütkini bolsa «xǝrǝp» 
ⱨǝm «bayliⱪ»larƣa toldurulidiƣan bolidu; xuniǌdǝk Uniǌ kütkininiǌ mǝlum jǝⱨǝttin 
ⱨazirmu bizlǝrdǝ bar ikǝnlikini bayⱪaymiz. Ⱪandaⱪla bolmisun, bizdǝ bolƣan bayliⱪlar bizgǝ 
kɵrününginidin kɵp artuⱪtur! Bu ⱨǝⱪiⱪǝt jamaǝttiki ⱪerindaxlirimiz bilǝn bolƣan barliⱪ 
munasiwitimizgǝ tǝsir kɵrsitixi kerǝk. Hudaniǌ ailisidikilǝrni — u ilim ǝⱨli bolsun, sawatsiz 
bolsun; bay bolsun, namrat bolsun; qiⱪixⱪaⱪ bolsun, jimiƣur bolsun, — uni «addiy» yaki 
«mǝzzisiz» dǝp ⱨesablimasliⱪimiz kerǝk — qünki ⱨǝtta ⱨǝrbirimizniǌ kündilik 
turmuxlirimizdimu Ɵz Oƣliniǌ xǝrǝplirini kɵrsitixkǝ Hudaniǌ Roⱨiniǌ sirliⱪ ixliri mǝwjut 
bolup turidu. Əmǝliyǝttǝ, Hudaniǌ bizdin kütkini dǝl Uniǌ Ɵzi bizgǝ iltipat ⱪilip amanǝt 
ⱪoyƣinidur; bizdǝ Hudaniǌ xu iltipati arⱪiliⱪ Oƣliniǌ kɵp tǝrǝplimilik ǝwzǝllikliriniǌ ayan 
ⱪilinixi nemidegǝn xǝrǝplik ix-ⱨǝ! — bu «Oƣulni kɵrsitix» bolsa Uni ɵzimizgǝ, Huda’Atimizƣa, 
pǝrixtilǝrgǝ, bilidiƣinimiz intayin qǝklik bolƣan ǝrxtiki baxⱪa küqlǝrgǝ wǝ ǝmirlǝrgǝ 
kɵrisitixtin ibarǝttur. Bu uluƣ ixlarni bilip yetiximiz üqün ⱨǝrbirimizgǝ Huda «danaliⱪ ⱨǝm 
wǝⱨiyni ɵzlǝxtürgüqi roⱨ»ni ata ⱪilƣay!

«Danaliⱪ ⱨǝm wǝⱨiyni ɵzlǝxtürgüqi roⱨ» degǝn bu ibarǝ toƣruluⱪ muxu yǝrdǝ kɵrsitimizki, 
uniǌda muⱨim bir aqⱪuq bar. «Danaliⱪ» — ixlarniǌ pǝⱪǝt «nemǝ» bolux kerǝklikini ǝmǝs, 
bǝlki «ⱪandaⱪ» wǝ «ⱪaqan» bolux kerǝklikini bilix — Hudadin ǝyminip Uniǌ kalami üstidǝ ⱨǝr 
küni oylinixniǌ mewisidur — u wǝⱨiydin awwal kelidu. Hudaniǌ asmandin insanlarƣa 
sowƣatlarni taxlap beridiƣanliⱪi pakittur; lekin sowƣatliriniǌ taxlinixiƣa yarixa, awwal 
danaliⱪ bilǝn tǝyyarlanƣan kɵǌüllǝr boluxi kerǝk.

Gunaⱨlarda ɵlüx; Mǝsiⱨ bilǝn billǝ jan kirgüzülüp, Uniǌ bilǝn tirilip, 
kɵtürülüp, ǝrxlǝrdǝ olturƣuzulux

«Gunaⱨlarda ɵlgǝn» (2:1)
Adǝmni ⱨǝyran ⱪalduridiƣan bu ibarǝ 2:1dǝ kɵrülidu: — «silǝr ⱪǝbiⱨlikliriǌlar ⱨǝm 

gunaⱨliriǌlarda ɵlgǝn bolup, ...»

Huda Adǝm’atimiz Erǝm baƣqisida: «Sǝn buniǌ (mǝn’i ⱪilinƣan mewǝ)din yesǝǌ, sǝn xu 
kündǝ ɵlisǝn» degǝnidi. Adǝm’atimiz gunaⱨ sadir ⱪilƣan künidǝ jismaniy jǝⱨǝttin ɵlmigǝn 
bolsimu, wujudidiki ǝǌ muⱨim jǝⱨǝttǝ, yǝni roⱨida ɵldi. Demǝk, u Hudaniǌ dostluⱪi ⱨǝm 
tonuxidin mǝⱨrum ⱪilinƣan; qünki bu ixlar adǝmniǌ roⱨi arⱪiliⱪ ɵzigǝ mǝlum bolidu.

Gunaⱨniǌ asarǝtlirigǝ ǝsir bolƣan nurƣun kixilǝr ɵzlirini: «Ayiƣimizdin xamal ɵtüp 
turidiƣan», «heli jenim bar!» dǝp ⱪarixi mumkin; lekin ⱨǝⱪiⱪiy muⱨim bolƣan ⱨǝrbir hǝⱨǝttin 
eytⱪanda, ular alliⱪaqan ɵlgǝndur; ular ⱨayatniǌ ⱨǝⱪiⱪiy ǝⱨmiyitidin mǝⱨrumdur; ⱨǝⱪiⱪiy 
ⱨayat, yǝni Hudaniǌ ⱨayati ularƣa nisbǝtǝn yat bir nǝrsidur (4:1).

Insanlar Mǝsiⱨtǝ «yeǌi ⱪǝlb wǝ yeǌi roⱨ»ni ⱪobul ⱪilƣanda, ular Hudani tonuxⱪa 
ⱪaytidin muyǝssǝr bolalaydu.

«Mǝsiⱨ bilǝn billǝ jan kirgüzülüp, uniǌ bilǝn tirilip, kɵtürülüp, ǝrxlǝrdǝ olturƣuzulux» 
(2:5-6).

Oⱪurmǝnlǝr Pawlusniǌ «Rimliⱪlarƣa» yazƣan mǝktupini oⱪuƣan bolsa uniǌdiki 6:6 wǝ 
6:11dǝ buniǌƣa ohxap ketidiƣan ibarilǝrniǌ bar ikǝnlikini ǝslǝydu. Mǝsiⱨ ɵlgǝndǝ, U biz 
üqün Atisidin ayrilixi bilǝn gunaⱨlarniǌ jazasini kɵtürgǝn; xundaⱪ bolupla ⱪalmay, U 
gunaⱨniǌ ɵziniǌ toluⱪ mǝsilisini, — yǝni ⱨǝrbir adǝmdǝ bolidiƣan, ɵzini baxⱪurup 
keliwatⱪan gunaⱨkar tǝbiǝtni bir tǝrǝp ⱪilƣanidi. Mana bu ixni wujudⱪa qiⱪirix üqün U «kona 
adǝm»imizni Ɵz ɵlümi iqigǝ alƣanidi (Uniǌ Hudaniǌ Oƣliniǌ süpitidǝ ⱨǝrbirimizni 
aldin’ala bilgǝnlikini esimizdǝ tutuximiz kerǝk; «Rim.» 6:6). U ɵlümdin tirilginidǝ, biz Uniǌ 
iqigǝ elinƣanmiz; asmanƣa kɵtürülginidǝ, Uniǌ iqigǝ elinƣanmiz; Hudaniǌ oǌ yenida 
olturƣinidimu, biz xu yǝrdǝ Uniǌ iqigǝ elinƣanmiz. Hudaniǌ Roⱨi ⱪǝlbimizgǝ kirgǝndǝ, bu 
ixlar bizdǝ realliⱪⱪa aylinidu. Gunaⱨniǌ ɵzi tehi kona tenimizdǝ («ǝtlirimizdǝ») turƣini bilǝn, 
biz ǝtniǌ küqigǝ yǝnǝ ǝsir-ⱪul ǝmǝsmiz; ǝksiqǝ biz Roⱨⱪa tǝwǝ bolƣan yeǌi adǝmlǝrmiz; 
xuniǌ üqün biz ɵzimizni toƣra tonup yaxiximiz intayin zɵrürdur.

«Ɵqmǝnlik» wǝ «bǝlgilimilǝr bolƣan... ara tam»niǌ qeⱪiwitilixi» (2:15-16)

Inaⱪliⱪni sɵyidiƣan Hudaniǌ bǝrgǝn ǝmrliriniǌ insanlar arisida ɵqmǝnlik pǝyda 
bolidiƣanliⱪi bizgǝ ƣǝlitǝ ix tuyulƣini bilǝn, ǝmǝliyǝttǝ ix mundaⱪ boldi.

Huda Ɵzi qaⱪirƣan hǝlⱪi bolƣan Yǝⱨudiylarƣa Ɵziniǌ ⱨǝⱪⱪaniyliⱪi ipadilǝngǝn ǝmrlǝrni 
bǝrgǝnidi. Barliⱪ wijdanliⱪ adǝmlǝr bundaⱪ ǝmrlǝr (mǝsilǝn: «Sahta guwaⱨlik bǝrmǝ», 

«Yeⱪiniǌni ɵzüǌni sɵygǝndǝk sɵygin»)gǝ hursǝnlik bilǝn ⱪarixi kerǝk idi; biraⱪ Huda Ɵz 
hǝlⱪi Israilƣa yǝnǝ bǝzi baxⱪa «bǝlgilimilǝr» dǝp atalƣan ǝmrlǝrni bǝrgǝn. Bu bǝlgilimilǝr 
ⱨeqⱪandaⱪ ǝhlaⱪiy mǝⱪsǝttǝ berilmigǝn boluxi mumkin; bǝziliri adǝmniǌ salamǝtlikigǝ 
baƣliⱪ, bǝziliri «bexarǝt» süpitidǝ berilgǝn (mǝsilǝn, ibadǝthanidiki ⱨǝrhil ⱪurbanliⱪlar 
toƣruluⱪ bǝlgilimilǝr); bǝziliri bǝlkim Mǝsiⱨ kǝlgüqǝ Ɵz hǝlⱪini ǝtrapidiki ǝllǝrniǌ bulƣiƣuqi 
tǝsirliridin saⱪlax üqün ularniǌ ǝtrapiƣa bir «ⱪaxa»ni ⱪurux mǝⱪsiti bilǝn berilgǝnidi; bǝzi 
ǝmrlǝrniǌ bu üq tǝripimu bar. Mǝsiⱨniǌ kelixi bilǝn bu «ⱪaxa» kerǝksiz bolƣanidi; ǝgǝr Israil 
Mǝsiⱨ tǝripidin ⱪutⱪuzulƣan bolsa, undaⱪta ular yǝnǝ taipǝ ⱪoxniliriniǌ bulƣiƣuqi tǝsirlirigǝ 
beⱪinip ketixi mumkin bolmaytti; ǝksiqǝ, ular tolup taxⱪan pak-muⱪǝddǝs muⱨǝbbǝt bilǝn ɵz 
ǝtrapidikilǝrgǝ tǝsir kɵrsitixi mumkin bolatti. Xunqǝ paskiniliⱪ arisida turƣan bolsimu, ularda 
pak-muⱪǝddǝs turiweridiƣan birhil pak-muⱪǝddǝslik bar bolatti; ⱨǝrⱪandaⱪ ɵqmǝnlik wǝ 
nǝprǝt arisida turƣan bolsimu, ularda meⱨribanliⱪ turiweridiƣan birhil ɵzgürmǝs muⱨǝbbǝt 
bar bolatti (xuǌa ⱨazir barliⱪ etiⱪadqilarƣa, u Yǝⱨudiy bolsun yaki Yǝⱨudiy bolmisun, 
ⱨeqⱪandaⱪ «ⱪaxa» kerǝk ǝmǝs).

«Ⱪaxa» toƣruluⱪ sɵzimizgǝ ⱪaytip kǝlsǝk, bu bǝlgilimilǝr sünnǝt ⱪilix, xabat küni ⱪilix, bǝzi 
yemǝkliklǝrni yemǝslik, alaⱨidǝ kiyim-keqǝklǝrni kiyix toƣruluⱪ ǝmrlǝrni ɵz iqigǝ alidu. Mǝsiⱨ 
Ɵz ɵlümidǝ bularni bikar ⱪiliwǝtkǝn, qünki ularniǌ ⱨazir ⱨeqⱪandaⱪ keriki ⱪalmiƣanidi. 
Mǝsilǝ dǝl xuki, bǝlgilimilǝr kerǝksiz ⱪilinƣini bilǝn kɵp adǝmlǝrniǌ ularni ⱪoldin bǝrgüsi yoⱪ 
idi; qünki ular Mǝsiⱨni ⱪobul ⱪilixⱪa razi ǝmǝs idi. Bǝlgilimilǝrniǌ ɵzi dǝⱨxǝtlik ɵqmǝnlik 
mǝnbǝsi bolup ⱪalƣan. Buniǌ birmunqǝ sǝwǝbliri bar idi: — 

(a) Hudaniǌ hǝlⱪi bǝlgilimilǝrniǌ ɵzliriniǌ ajizliⱪi tüpǝylidin qüxürülgǝnlikini bilip 
turup, kiqik peilliⱪ boluxniǌ orniƣa bǝziliri: «Biz alaⱨidǝ adǝmmiz, baxⱪilardin ǝla 
bolƣanliⱪimiz tüpǝylidin bǝlgilimilǝr bizgila qüxürülgǝn» dǝp ⱨakawurlixip kǝtkǝnidi. 

(ǝ) Bu ix Yǝⱨudiy ǝmǝs ǝllǝrdǝ ɵqmǝnlik pǝyda ⱪilƣan; qünki ǝǌ ⱨakawurlixip kǝtkǝn 
Yǝⱨudiylarniǌ ⱪilmixliri Yǝⱨudiy ǝmǝslǝrniǌkidin ⱨeqⱪandaⱪ pǝrⱪi yoⱪ idi.

(b) Yǝⱨudiy jǝmiyitidiki bǝzi dindarlar ⱨǝddidin exip «ⱪaxa» ǝtrapida yǝnǝ bir «ⱪaxa» 
ⱪuruxⱪa, yǝni Hudaniǌ bǝlgilimilirigǝ yǝnǝ ɵzliriniǌ kɵp bǝlgilimilirini ⱪoxuxⱪa intilǝtti; 
ǝmǝliyǝttǝ bolsa ular bu jǝryanda Hudaniǌ bǝlgilimiliridiki ǝǌ uluƣ ǝhlaⱪiy ǝmrlirini 
nǝzirigǝ almay ⱪoyƣanidi. Insanlar üqün eytⱪanda, «sirttiki ixlarni baxⱪuridiƣan ǝmr-
bǝlgilimilǝr»ni tutux ⱨǝrdaim pak dilliⱪⱪa intilixtin kɵp asanƣa qüxidu. Bu dindarlar bolsa 
«ⱪaxa»din tehimu mǝƣrurlinip kǝtkǝn; ularƣa nisbǝtǝn, uni taxlaxⱪa rayi ⱪǝt’iy barmaytti. 
«Ⱪaxa» bir tamƣa aylinip, rosul Pawlus degǝndǝk «otturidiki ara tam» bolƣan.

(p) Ⱨǝmmidin eqinixliⱪ bolƣini, «yat ǝllǝr» Yǝⱨudiylarniǌ Hudasinimu Yǝⱨudiylarƣa 
ohxax dǝp ⱪariƣaqⱪa, ular ɵzliri oyliƣan obraz boyiqǝ Hudaƣa ɵq bolup ⱪalƣan.

Yuⱪiriⱪilarniǌ ⱨeqⱪaysisi Hudaniǌ niyiti ǝmǝs idi, ǝlwǝttǝ.
Bu ixlarniǌ ⱨǝmmisini Mǝsiⱨ Ɵz ɵlümi arⱪiliⱪ yoⱪⱪa qiⱪarƣan; U insanlardiki gunaⱨniǌ 

yiltizini bir tǝrǝp ⱪilƣandin keyin, pütkül insaniyǝt üqün «yeǌi ⱪǝlb»ni ⱪobul ⱪilip Hudaniǌ 
muⱨǝbbitidǝ, Hudaniǌ insanlarƣa baƣliƣan muⱨǝbbitidǝ yaxaxtin baxⱪa ⱪilidiƣan ix 
ⱪalmiƣan. «Bǝlgilimilǝr»mu karƣa kǝlmǝy, kerǝksiz bolup ⱪalƣan.



24

«Əfǝsusluⱪlarƣa»

«Rosullar wǝ pǝyƣǝmbǝrlǝr bolƣan ul», «burjǝk texi» (2:20-21)

Pawlus jamaǝtni «rosullar wǝ pǝyƣǝmbǝrlǝr bolƣan ul»niǌ üstigǝ selinƣan, dǝydu. 
«Rosul» degǝn sɵz (grek tilida «apostolos») «ǝwǝtilgǝn» degǝnni bildüridu; rosullar Huda 
tǝripidin «ǝwǝtilgǝn adǝmlǝr», «ulluⱪ adǝmlǝr»dur. Ularniǌ salaⱨiyiti, wǝzipiliri ⱨǝm 
harakteri Injil «2Kor.»dǝ bizgǝ tǝpsiliy kɵrsitilidu. Injilda jǝmiy bolup on ikki ǝmǝs, bǝlki 
yigirmǝ tɵt adǝm «rosul» dǝp atilidu; Injil dǝwrdǝ muxulardin baxⱪa rosullar barmu, yoⱪmu, 
eniⱪ hǝwirimiz yoⱪ.

U eytⱪan «pǝyƣǝmbǝrlǝr» ⱪaysi adǝmlǝrni kɵrsitidu dǝp sorisaⱪ, bu hǝttǝ 3:5dǝ u yeǌi 
ǝⱨdǝ (Injil) dǝwridiki «rosullar wǝ pǝyƣǝmbǝrlǝr»ni wǝ ularniǌ jamaǝt toƣruluⱪ ɵziniǌkigǝ 
ohxax wǝⱨiylǝrni ⱪobul ⱪilƣanliⱪini tilƣa alidu. Ⱨalbuki, mumkinqiliki barki (wǝ ɵzimiz 
xundaⱪ ⱪaraymizki) uniǌ «pǝyƣǝmbǝrlǝr» degini ⱨǝm Tǝwrat dǝwridiki ⱨǝm Injil dǝwridiki 
pǝyƣǝmbǝrlǝrni kɵrsitidu; Tǝwrattiki pǝyƣǝmbǝrlǝr bizgǝ Tǝwrattiki wǝⱨiylǝrni yǝtküzgǝn, 
rosullar wǝ Injildiki pǝyƣǝmbǝrlǝr bizgǝ Injildiki wǝⱨiylǝrni yǝtküzgǝn; jamaǝt bolsa Hudaniǌ 
bu ⱨǝmmǝ wǝⱨiyliriniǌ uli üstigǝ selinƣan.

Biz daim «jamaǝt Mǝsiⱨniǌ uli üstigǝ selinƣan» dǝymiz. Biraⱪ xuni biliximiz kerǝkki, ⱨǝr 
dǝwrdǝ jamaǝt xu dǝwrdiki birnǝqqǝ adǝmlǝr üstigǝ selinip kǝlgǝndur; bizniǌ dǝwrimizdǝ 
«rosullar wǝ pǝyƣǝmbǝrlǝr» barmu? Aldamqiliⱪⱪa patⱪan ⱨazirⱪi bu dǝwrimizdǝ bu toƣruluⱪ 
birnǝqqǝ addiy eƣiz gǝp ⱪilixⱪa toƣra kelidu: — 

(a) Jamaǝt aldi bilǝn birinqi ǝsirdiki rosullar wǝ pǝyƣǝmbǝrlǝr epkǝlgǝn wǝⱨiylǝr üstigǝ 
selinidu. Tɵwǝndiki «burjǝk tax» bolƣan Mǝsiⱨ toƣrisidiki sɵzlirimizni kɵrüǌ. Jamaǝt bu 
wǝⱨiylǝr (Injilda hatirilǝngǝn)ni ⱪoliƣa elip, keyin kǝlgǝn «rosullar wǝ pǝyƣǝmbǝrlǝr»niǌ 
ⱨǝⱪiⱪiy yaki sahta ikǝnlikini ɵlqiyǝlǝydu.

(ǝ) «Rosullar wǝ pǝyƣǝmbǝrlǝr» jamaǝtniǌ «tɵpisidǝ» ǝmǝs, bǝlki «tegidǝ» bolidu. Bu 
addiy ⱨǝⱪiⱪǝt kɵzdǝ tutulƣan bolsa jamaǝtni «rosulluⱪ» yaki «pǝyƣǝmbǝrlik» ⱨoⱪuⱪida 
boluwalƣan, kɵpqilikniǌ üstigǝ ⱨɵküm sürüp «hojayin bolux»ⱪa nǝpsi taⱪildiƣan 
nurƣunliƣan aldamqilardin saⱪlaytti. Ⱨǝⱪiⱪiy rosullar wǝ pǝyƣǝmbǝrlǝr bolsa ⱨǝrdaim 
baxⱪilarniǌ hizmitidǝ boluxⱪa intilidu; ular mǝnsǝp, ⱨoⱪuⱪ, pul yaki xǝhsiy mǝnp’iitigǝ 
ⱪiziⱪmaydu. Injildiki rosullar kǝmtǝr (rosul Yuⱨannaniǌ sɵzliri boyiqǝ) «Ⱪerindaxlar üqün 
jenini pida ⱪilixⱪa tǝyyar» bolƣanlardindur («1Yⱨ.» 3:16). Ularniǌ kɵǌlidiki birdinbir ix, 
adǝmlǝrniǌ Hudaniǌ «yeǌi ǝⱨdǝ»sini qüxinip yetix, Mǝsiⱨni tonup Huda’Atiƣa tayinip, 
Uniǌ iradisini ɵzliri üqün pǝrⱪ etixtin ibarǝttur («Yǝr.» 31:31-34, «Ibr.» 8:8-12). Iman yolida 
dǝslǝptiki basⱪuqlarda adǝmlǝr rosul-pǝyƣǝmbǝrlǝrgǝ, xudaⱪla tǝlim bǝrgüqilǝrgǝ ⱨǝm 
«Hudaniǌ hǝlⱪini baⱪⱪuqilar»ƣa kɵp tayanƣan bolsimu, Hudaniǌ ⱨǝⱪiⱪiy hizmǝtkarliriniǌ 
ɵzgǝrmǝs mǝⱪsiti xuki — adǝmlǝr Hudanila tayanq ⱪilsun! Ular adǝmlǝrni Hudaniǌ wǝⱨiy-
yolyoruⱪlirini qüxinixi üqün ɵzlirigǝ tayinidiƣan ⱪilixⱪa intilidiƣanlardin ǝmǝs: «Biz ⱨǝrgiz 
ɵzimizni iman-etiⱪadiǌlar üstigǝ ⱨɵküm sürgüqilǝrmiz demǝkqi ǝmǝsmǝn, bǝlki silǝrniǌ 
xad-huramliⱪiǌlarni axuruxⱪa silǝrgǝ ⱨǝmkarlaxⱪuqilarmiz; qünki silǝr etiⱪad arⱪiliⱪla 
mǝzmut turisilǝr» (2Kor.» 1:24). Rosullar yaki pǝyƣǝmbǝrlǝr jǝzmǝn ⱨǝrbir jamaǝtniǌ ɵzlirini 
«rosul» yaki «pǝyƣǝmbǝr» dǝp etirap ⱪilixiƣa yaki orun berixigǝ ⱪiziⱪⱪan ǝmǝs. Isim ǝmǝs, 
bǝlki jisim muⱨimdur; ⱨǝⱪiⱪiy jismi bar bolƣan nǝrsiniǌ ɵzini ispatlaxniǌ ⱨajiti yoⱪ; bǝribir 
uniǌ ⱨǝⱪiⱪiy maⱨiyiti ⱨǝmmigǝ ayan bolidu.

(b) Ⱨǝmmidin muⱨimi, ǝgǝr bügünki künlǝrdǝ rosullar wǝ pǝyƣǝmbǝrlǝr bar bolsa, ǝmdi 
ularniǌ barliⱪ sɵz-ⱨǝrikǝtliri miladiyǝ birinqi ǝsirdiki rosullar wǝ pǝyƣǝmbǝrlǝrniǌ (biz 
üqün Injilda Hudaniǌ yolyoruⱪi bilǝn hatirilǝngǝn) sɵz-ⱨǝrikǝtlirigǝ toluⱪ maslixixi kerǝk. 
Hudaniǌ Ɵziniǌ «ul ⱨǝⱪiⱪǝtliri» bolƣan ahirⱪi wǝⱨiyliri birinqi ǝsirdiki jamaǝttǝ bolƣan xu 
rosullar wǝ pǝyƣǝmbǝrlǝrgǝ tapxurulƣan, wǝ Uniǌ iltipati bilǝn ularni Injilda 
hatirilǝtküzgǝndur. Xuǌa bu zamanda ⱨeqⱪandaⱪ «yeǌi wǝⱨiylǝr» kǝlmǝydu; biraⱪ ⱨǝrbir 
dǝwrdiki jamaǝtlǝr Hudaniǌ sirliri, nǝsiⱨǝtliri wǝ iradisini igilǝp, Hudaniǌ toluⱪ xan-xǝripidǝ 
meǌix üqün, Injildiki wǝⱨiylǝrni ɵzliriniǌki ⱪilƣan rosulluⱪ wǝ pǝyƣǝmbǝr süpǝtlik 
adǝmlǝrgǝ eⱨtiyajliⱪtur. Ⱨǝrbir dǝwrdǝ biz xundaⱪ ɵzlirini pida ⱪilƣuqi «ulluⱪ» adǝmlǝrgǝ 
eⱨtiyajliⱪmiz; ular kǝm bolsa jamaǝt ⱪurulmaydu, bu hǝttǝ ayan ⱪilinƣandǝk Hudaniǌ uluƣ 
qaⱪiriⱪi elip kǝlgǝn aliy istǝklǝr ⱨǝrbir ixǝngüqigǝ siǌdürülmǝydu; xuǌa ⱨǝrbirimizniǌ 
xundaⱪ adǝmlǝr bizgǝ ǝwǝtilsun dǝp dua ⱪiliximizƣa toƣra kelidu. Xuniǌdǝk biz Hudaniǌ 
bizni qaⱪirip, jamaǝtniǌ «ɵz jenini ⱪerindaxlarƣa pida ⱪilixⱪa tǝyyar» bolƣanlardin tǝrkib 
tapⱪan uliniǌ iqigǝ selixiƣa tǝyyar boluximiz kerǝk. Hudadin mǝlum birhil adǝmlǝrniǌ bizgǝ 
ǝwǝtilip tǝⱪdim ⱪilinixi üqün dua ⱪilsaⱪ, ɵzimizmu dǝl xu adǝmlǝrdin bolux eⱨtimalliⱪiƣa 
tǝyyar bolmisaⱪ bolmaydu. Nemila degǝnbilǝn, «Huda bu dunyadiki ajizlar arⱪiliⱪ küqlüklǝrni 
yoⱪ ⱪilixni, ... Ɵziniǌ xan-xǝripini kɵrsitixni layiⱪ kɵridu» («1Kor.» 1:27). Bu bizni ǝǌ muⱨim 
nuⱪtiƣa elip baridu: —

«Burjǝk texi»

Jamaǝtniǌ «burjǝk texi» bolsa Mǝsiⱨtur. Ⱨǝrⱪandaⱪ büyük binada «burjǝk texi» ǝǌ 
muⱨim tax bolup, binaniǌ uliƣa birinqi selinidiƣan taxtur. «Burjǝk texi» selinƣanda binaniǌ 
turidiƣan jayini wǝ yɵlinixini toƣra bekitidu; uniǌdin keyin uliƣa andin binaniǌ ɵzigǝ 
selinƣan barliⱪ taxlar burjǝk texi bilǝn toptoƣra toƣrilinixi kerǝk; mǝlum tax uniǌ bilǝn 
toƣrilanmisa, undaⱪta u layaⱪǝtlik bolmaydu; undaⱪ bolƣanda, toƣrilanmiƣan tax eliwetilip 
ⱪaytidin ⱪoyuluxi kerǝk bolidu. Bu ixniǌ bizniǌ jamaǝt bilǝn bolƣan munasiwitimizgǝ 
ⱪandaⱪ baƣlinidiƣanliⱪi ⱨǝmmimizgǝ ayan boluxi kerǝk. Jamaǝtkǝ ⱪandaⱪ wǝ ⱪǝyǝrdǝ 
seliniximiz kerǝklikini bilix üqün awwal Mǝsiⱨ bilǝn ⱪandaⱪ «toƣrilanƣanliⱪimiz»ni 
eniⱪliximiz kerǝk. Birinqi ǝsirdiki rosullar wǝ pǝyƣǝmbǝrlǝrniǌ ⱨayatliri burjǝk texiniǌ ɵzi 
bilǝn toƣrilanƣan bolƣaqⱪa «ulluⱪ adǝmlǝr» boluxⱪa layaⱪǝtlik idi. Bizniǌ dǝwrimizdiki 
«rosullar wǝ pǝyƣǝmbǝrlǝr»mu xu ohxax ɵlqǝm bilǝn sinilip tonulidu.

3:13 toƣruluⱪ

«Xuniǌ üqün silǝrdin ɵtünimǝnki, meniǌ silǝr üqün tartⱪan japa-jǝbirlirim tüpǝylidin 
pǝrixan bolmaǌlar; qünki bu ix silǝrniǌ xan-xǝripiǌlar bolidu»

Buniǌ tɵt hil mǝnisi boluxi mumkin: —

(1) Pawlus türmidǝ yetip japa-jǝbir tartmaⱪta idi (wǝ buniǌdin ilgirimu Hudaniǌ yolida 
kɵp japa-jǝbir tartip kǝlgǝnidi). Pawlusⱪa baƣliƣan muⱨǝbbiti tüpǝylidin xübⱨisizki, Əfǝsustiki 
ⱪerindaxlarniǌ kɵǌli yerim bolƣanidi. Əmǝliyǝttǝ Hudaniǌ «yat ǝllǝr»gǝ kɵprǝk paydiliⱪ 
boluxi üqün, Pawlusni türmigǝ yatⱪuzup kɵp azab-oⱪubǝtlǝrni tartⱪuzuxi yat ǝldiki bu 
ixǝngüqilǝrniǌ Ɵzigǝ nisbǝtǝn xunqǝ ⱪimmǝtlik ikǝnlikigǝ ispat bolidu.

Xuniǌ üqün «Bu ix (meniǌ türmidǝ yatⱪanliⱪim) silǝrniǌ xan-xǝripiǌlar bolidu» degili 
bolidu.

(2) Pawlus ularƣa kɵprǝk paydiliⱪ bolsun üqün türmidǝ yetiwatatti. Bǝzi ixǝngüqilǝr: «Əǌ 
uluƣ rosul Pawlus türmidǝ yatⱪan yǝrdǝ, bu rǝⱨimsiz Rim ⱨɵkümiti meni ⱪandaⱪ bir tǝrǝp 
ⱪilar!» dǝp kɵǌli su bolup Hudaniǌ yolidin yenip kǝtmǝktǝ idi. Lekin ular ⱪorⱪup kǝtmǝsliki 
kerǝk idi, qünki Pawlusniǌ türmidǝ yetixi tasadipiyliⱪ ix ǝmǝs, bǝlki Hudaniǌ orunlaxturuxi 
idi. Xuniǌ üqün «Bu ix (meniǌ türmidǝ yatⱪanliⱪim) silǝrniǌ xan-xǝripiǌlar bolidu».

(3) Pawlus türmidǝ yatⱪini tüpǝylidin bǝzi ixǝngüqilǝr ⱪorⱪup ketip Hudaniǌ yolidin 
yanƣan bolsimu, Əfǝsustiki ixǝngüqilǝr ⱪorⱪmay, Hudaniǌ yolidin yanmiƣan bolsa, undaⱪta 
«Bu ix (ⱪorⱪmasliⱪiǌlar, Hudaniǌ yolidin yanmasliⱪiǌlar) silǝrniǌ xan-xǝripiǌlar 
bolidu».

(4) Əfǝsustiki ixǝngüqilǝr Pawlusniǌ türmidǝ yetip japa tartⱪanliⱪi dǝl Hudaniǌ Ɵzi 
orunlaxturƣan pilani ikǝnlikigǝ ixǝnmǝy ⱪalsa, ǝlwǝttǝ ular kɵǌlini yerim ⱪilip mǝyüslinip 
ketixi mumkin. Əksiqǝ ular jür’ǝtlik bilǝn: «Sɵyümlük Pawlusimizniǌ türmidǝ yetixi Hudaniǌ 
orunlaxturuxidur» degǝndǝ qiǌ turiwǝrisǝ, Hudani uluƣliƣan bolidu; xuniǌ bilǝn yǝnǝ «Bu 
ix (kɵǌlüǌlarni yerim ⱪilmasliⱪiǌlar) silǝrniǌ xan-xǝripiǌlar bolidu».

Bizniǌqǝ birinqi ⱨǝm ikkinqi qüxǝnqilǝr 3-babniǌ aldinⱪi ayǝtliridiki ibarilǝrgǝ ǝǌ 
uyƣun bolƣaqⱪa, ikkisi ohxaxla toƣridur (mǝsilǝn, «Silǝr «yat ǝldikilǝr» üqün...», «silǝrgǝ 
Hudaniǌ xǝpⱪitini elip baridiƣan ƣojidarliⱪim...» degǝndǝk xǝkildiki mǝzmunlarni kɵrüǌ 
(3:1, 2, 8)ni kɵrüǌ).

Yǝttǝ birlik (4:4-7)

Əsirdin-ǝsirgǝ ixǝngüqilǝr bu «yǝttǝ birlik» («bir tǝn, bir Roⱨ, bir ümid, bir Rǝb, bir etiⱪad, 
bir qɵmüldürülüx, bir Huda’Ata»)niǌ bu hǝtniǌ meƣizi ikǝnlikigǝ, hǝtniǌ jǝwⱨiri bolƣan 
ǝǌ qoǌⱪur ⱨǝⱪiⱪǝtlǝrniǌ bu «yǝttǝ birlik» iqigǝ mujǝssǝmlǝxkǝnlikigǝ ixinip kǝldi. Biz 
muxu yǝrdǝ bu ayǝtlǝrgǝ xǝrⱨ ⱪilmaⱪqi ǝmǝsmiz, pǝⱪǝt ulardiki addiy bir aqⱪuqluⱪ ⱨǝⱪiⱪǝtni 
kɵrsǝtmǝkqimiz — birliklǝrniǌ mǝrkizi bolsa «bir Rǝb», demǝk Mǝsiⱨ, — U bolsa birliklǝrniǌ 
aqⱪuqidur, dǝp ixinimiz: —

(i) bir tǝn — Mǝsiⱨniǌ teni
(ii) bir Roⱨ — Mǝsiⱨniǌ Roⱨi
(iii) bir ümid — Mǝsiⱨniǌ ümidi («Ibr.» 12:2, «Yǝx.» 53:11)
(iv) bir Rǝb — Mǝsiⱨ
(v) bir etiⱪad — Mǝsiⱨniǌ ɵziniǌ ixǝnq-etiⱪadi («Gal.» 2:20 wǝ izaⱨatini, xundaⱪla 

«Galatiyaliⱪlarƣa»diki «ⱪoxumqǝ sɵz»ni kɵrüǌ)
(vi) bir qɵmüldürülüx — Mǝsiⱨniǌ qɵmüldürülüxi («Mar.» 10:38-39, «Luⱪa» 12:49-50).
(vii) bir Huda’Ata — Mǝsiⱨniǌ Hudasi ⱨǝm Atisi
Muxu yǝrdǝ biz «bir etiⱪad» wǝ «bir qɵmüldürülüx» üstidǝ tohtilimiz.

«Iman-etiⱪad birdur» (grek tilida ««bir etiⱪad bardur»)

Etiⱪad xǝkillinixi üqün adǝmniǌ zeⱨni nurƣun ⱨǝⱪiⱪǝtlǝrni ⱪobul ⱪilixi kerǝk, ǝlwǝttǝ; 
biraⱪ etiⱪad bolsa bu ixniǌ ɵzi ǝmǝs; etiⱪad bolsa adǝmniǌ Ⱨǝmmigǝ Ⱪadirniǌ ⱨǝrbir 
ǝmrigǝ, yolyoruⱪi wǝ wǝdisigǝ ⱪuqaⱪ eqix üqün Uniǌƣa pütkül wujudini tapxurup 
boysunuxtin ibarǝttur. Bu yǝrdǝ eytiliwatⱪan «bir etiⱪad» bolsa ⱨǝmmǝ ixǝngüqilǝr ⱪobul 

ⱪilidiƣan ǝⱪidilǝr üzündisi ǝmǝs (gǝrqǝ muxundaⱪ bir üzündǝ ⱪolayliⱪ bolsimu), bǝlki 
«Mǝsiⱨniǌ etiⱪadi» yaki «ixǝnq-sadiⱪliⱪi»ni kɵrsitidu. Pawlus buni hǝttǝ 3:12dǝ tilƣa alidu: 
«Uniǌ ixǝnq-sadiⱪliⱪi arⱪiliⱪ biz jasarǝtkǝ ⱨǝm Hudaniǌ aldiƣa hatirjǝmlik bilǝn kirix 
ⱨoⱪuⱪiƣa igǝ bolduⱪ». Mǝsiⱨniǌ ixǝnq-sadiⱪliⱪi arⱪiliⱪ, yǝni Uniǌ Atisiniǌ barliⱪ sɵz-
kalamiƣa mutlǝⱪ boysunup beⱪinixi arⱪiliⱪ biz ⱪutⱪuzulduⱪ; wǝ yǝnǝ bu etiⱪadida, — Uniǌ 
etiⱪadida, yǝni Uniǌ «ixǝnq-sadiⱪliⱪi»da ⱨǝmmimiz birlikkǝ kǝltürülimiz.    

«Bir qɵmüldürülüx»

Rosul Pawlus bu yǝrdǝ tilƣa alƣan «qɵmüldürülüx» suƣa qɵmüldürülüx ǝmǝs, yaki suƣa 
qɵmüldürülgǝn ixǝngüqilǝrgǝ wǝdǝ ⱪilinƣan «Muⱪǝddǝs Roⱨⱪa qɵmüldürülüx»mu ǝmǝs; u 
qoⱪum Əysa Mǝsiⱨ Ɵzümniǌki dǝp atiƣan uluƣ qɵmüldürülüxtur; mǝsilǝn, «Luⱪa» 12:49-50: 
—

«Mǝn yǝr yüzigǝ ot taxlap tutaxturuxⱪa kǝldim wǝ bu otniǌ tutixixiƣa nǝⱪǝdǝr 
tǝⱪǝzzamǝn! Lekin Mǝn aldi bilǝn bir qɵmüldürüx bilǝn qɵmüldürülüxüm kerǝk wǝ bu 
qümüldürülüxüm ǝmǝlgǝ axurulƣuqǝ intayin ⱪiynilimǝn!».

Xübⱨisizki, bu «qɵmüldürülüx» Uniǌ krestkǝ mihlinip japa tartidiƣanliⱪini kɵrsitidu. Bu 
japa «ada ⱪilinmiƣan» bolsa, gunaⱨlarniǌ kǝqürüm ⱪilinixi mumkin ǝmǝs idi, ⱨǝmdǝ U tilƣa 
alƣan uluƣ ot — Muⱪǝddǝs Roⱨniǌ uluƣ oti — muⱨǝbbǝtniǌ, muⱪǝddǝslikniǌ Hudaƣa 
kɵyüp-pixⱪan oti yǝr yüzidiki insanlarniǌ ⱪǝlbigǝ kelǝlmǝytti. U muxu otniǌ pütkül dunyada 
yeⱪilixiƣa tolimu intizar bolƣan idi. U zadi nemigǝ qɵmüldürüldi degǝn mǝsiligǝ kǝlsǝk, U 
bizniǌ gunaⱨlirimiz wǝ xǝrmǝndiqilikimizni bir tǝrǝp ⱪilix üqün u barliⱪ gunaⱨ, xǝrmǝndiqilik 
wǝ ɵlümlǝrgǝ qɵmüldürülgǝnidi; U bizniǌ barliⱪ ɵlümlirimizni Ɵz üstigǝ alƣan. Uniǌ 
«ɵlümliri» degǝn sirliⱪ sɵz tilƣa elinƣan «Yǝx.» 53:9ni kɵrüǌ. «2Kor.» 5:21ni kɵrüǌ: 
«Gunaⱨⱪa ⱨeq tonux bolmiƣan kixini Huda bizni dǝp gunaⱨniǌ ɵzi ⱪildi; mǝⱪsiti xuki, bizniǌ 
Uniǌda Hudaniǌ ⱨǝⱪⱪaniyliⱪi boluximiz üqündur». Bizniǌ gunaⱨimizni Ɵz üstigǝ elixi 
Atisidin ayrilixtin — yǝni dozahⱪa kirixniǌ ɵzi idi. Krestkǝ mihlanƣanda U barliⱪ 
dozahlirimizni Ɵz üstigǝ alƣan. Bu nemidegǝn azabliⱪ, nemidegǝn ajayib bir qɵmüldürülüx-
ⱨǝ! Nemidegǝn zor ƣǝlibǝ bu-ⱨǝ! Bu biz üqün ajayib bǝht-saadǝttur!

Əmdi suƣa qɵmüldürülgǝndǝ nemǝ ⱪilimiz? Bu Pawlus «Rim.» 6:3dǝ deginidǝk «Mǝsiⱨ 
Əysaƣa kirixkǝ qɵmüldürülgǝn bolsaⱪ, Uniǌ ɵlümi iqigǝ qɵmüldürülgǝn» bolimiz ǝmǝsmu? 
Bu qɵmüldürülüxtǝ, bǝdinimizniǌ toluⱪ suƣa ƣǝrⱪ ⱪilinixiƣa razimiz; biraⱪ bu ixniǌ tegidǝ 
Huda Ɵz Roⱨi arⱪiliⱪ «Maǌa Mǝsiⱨniǌ ɵlümidin, Uniǌ uluƣ qɵmüldürülüxidin nesiwǝ 
bǝrgǝysǝn» degǝn jiddiy iltijayimiz bar ǝmǝsmu? («1Pet.» 3:18-22) — tilikimiz, Hudaniǌ 
roⱨimizni Mǝsiⱨniǌ ɵlümigǝ wǝ Uniǌdiki barliⱪ muwǝppǝⱪiyǝtlǝrgǝ qɵmdürüp berix, bizni 
pütünlǝy yeǌi adǝm ⱪilip yaritixidin ibarǝttur. Mana ⱨǝmmimizgǝ kerǝk bolƣan uluƣ 
qɵmüldürülüx — Muⱪǝddǝs Kitabtiki baxⱪa yǝrlǝrdǝ u «Roⱨⱪa qɵmüldürülüx», «Muⱪǝddǝs 
Roⱨⱪa qɵmüldürülüx» dǝp atilidu; bu ix Mǝsiⱨniǌ ɵziniǌ qɵmüldürülüxi arⱪiliⱪ wujudⱪa 
kelidu.

«Bir qɵmüldürülüx» bar — u bolsimu Mǝsiⱨniǌ qɵmüldürülüxidur.`

